
Ágrip 

Þessi ritgerð fjallar um þversniðsathugun sem gerð var haustið 2012 á myndun /þ/ hjá 

31 íslensku barni á aldrinum 2;0–5;0 ára. Lagt var fyrir börnin framburðarpróf með 20 

orðum. Þar af voru tíu inntaksorð (allt nafnorð), fimm kerfisorð (aðallega fornöfn) og 

fimm uppfylliorð. Börnin voru heimsótt á leikskóla þar sem athugunin fór fram. Kannað 

var hvort það færi eftir eðli orðanna, þ.e. hvort um var að ræða inntaksorð eða kerfisorð, 

á hvaða aldri börnin ná réttri myndun hljóðsins. Einnig hvort það skipti máli hvort 

hljóðið væri fremst í orði og borið fram óraddað, [θ], eða aftast í orði og borið fram 

raddað, [ð]. Með þessu var reynt að fá yfirlit yfir það hvernig /þ/ þróast hjá íslenskum 

börnum á þessum aldri. Börnunum var skipt í þrjá hópa, yngsti hópurinn var 2;0–3;0 

ára, miðju hópurinn 3;0–4;0 ára og elsti hópurinn 4;0–5;0 ára.  

 Helstu frávik sem fram komu við myndun /þ/ voru brottfall, skipti, samlögun, 

einföldun samhljóðaklasa og h-hljóðun. Skiptihljóðum fækkaði til muna eftir því sem 

börnin urðu eldri og yngri börnin felldu hljóðin frekar brott en þau eldri. Einnig er 

fjallað um samhljóðaklasana þv-, þr- og -rð og hvernig framburður barnanna á þeim var 

í orðunum sem prófuð voru. Niðurstöður þessarar athugunar eru bornar saman við 

rannsókn Indriða Gíslasonar o.fl. (1986), kandídatsritgerð Sigurðar Konráðssonar 

(1983) og doktorsritgerð Þóru Másdóttur (2008). Rannsóknunum ber í megindráttum 

saman.  

 Helstu niðurstöður athugunarinnar voru þær að töluverður munur er á því hvenær 

börnin ná myndun /þ/ eftir því hvort um kerfisorð eða inntaksorð er að ræða. Þau voru 

yngri þegar þau mynduðu [θ] í framstöðu kerfisorða en inntaksorða. Einnig skipti staða 

/þ/ í orði máli og hvort það var óraddað eða raddað. Raddaða afbrigðið, [ð], í bakstöðu 

inntaksorða kom fyrst fram hjá börnunum. Næst kom myndun óraddaða afbrigðisins, 

[θ], í framstöðu kerfisorða en síðast myndun [θ] í framstöðu inntaksorða. Ástæðan fyrir 

þessari niðurstöðu er óljós en líklegt er að tíðni orða skipti hér töluverðu máli. Þessi 

rannsókn er aðeins lítil þversniðsathugun en ærið tilefni er til að rannsaka þetta efni enn 

frekar. 

Formáli 

Þessi ritgerð er lögð fram til B.A.-prófs í íslensku við Hugvísindasvið Háskóla Íslands. 

Aðalviðfangsefni ritgerðarinnar er myndun /þ/ hjá 31 íslensku barni á aldrinum 2;0–5;0 

ára. Vorið 2012 sat ég námskeiðin Þroskasálfræði við Sálfræðideild HÍ og Máltöku 

barna sem kennt er við Íslensku- og menningardeild HÍ. Í Þroskasálfræði gerði ég stutt 

rannsóknarverkefni sem snerist um að athuga myndun /þ/ hjá sjö íslenskum börnum á 

aldrinum 2;2–5;8 ára. Hugmyndina fékk ég í fyrirlestri hjá Sigríði Sigurjónsdóttur, 

leiðbeinanda mínum, í námskeiðinu Máltaka barna. Ég vildi halda áfram að rannsaka 

þetta efni og hafði því samband við Sigríði og bað hana um að leiðbeina mér á 

haustmisseri 2012. 

 Leiðbeinanda mínum, Sigríði Sigurjónsdóttur, vil ég þakka fyrir alla þá hjálp, 

stuðning og hvatningu sem hún hefur veitt mér við gerð framburðarprófsins og þessarar 

ritgerðar. Eygló Kristjánsdóttur þakka ég kærlega fyrir að teikna myndirnar fyrir prófið 

sem voru einkar vel heppnaðar og flottar. Einnig vil ég þakka leikskólastjórunum á 

Uglukletti og Klettaborg í Borgarnesi, sem og starfsfólki leikskólanna fyrir góðar 

viðtökur og liðlegheit. Börnunum sem tóku þátt í athuguninni sendi ég bestu þakkir fyrir 

að taka þátt í verkefninu og foreldrum þeirra fyrir að leyfa mér að tala við þau. Börnin 

voru mjög samvinnufús, einlæg og skemmtileg við framkvæmd prófsins. Að auki þakka 

ég Elínu Kristjánsdóttur fyrir að lesa ritgerðina yfir í lokagerð. Að lokum vil ég þakka 

fjölskyldu minni fyrir dyggan stuðning og hvatningu í gegnum allt B.A.-námið, ekki 

hvað síst við gerð þessarar ritgerðar. 

  



3 

 

Efnisyfirlit 
 
Ágrip ................................................................................................................... 1  

Formáli ............................................................................................................... 2 

Efnisyfirlit .......................................................................................................... 3 

Töfluyfirlit .........................................................................................................  4 

1. Inngangur ...................................................................................................... 5 

2. /þ/ í íslensku ................................................................................................... 7 

 2.1 Samhljóð í íslensku og dreifing og myndun /þ/ í íslensku máli .............. 7 

 2.2 Skiptihljóð og þáttagreining ..................................................................... 9 

3. Framburðarrannsóknir á íslenskum börnum ........................................... 11  

 3.1 Yfirlit yfir framburð og framburðarfrávik barna ..................................... 12 

 3.2 Kandídatsritgerð Sigurðar Konráðssonar (1983) ..................................... 13 

 3.3 Rannsókn Indriða Gíslasonar o.fl. (1986) ................................................ 14 

 3.4 Doktorsritgerð Þóru Másdóttur (2008) ..................................................... 15 

4. Athugun mín á /þ/ í máli íslenskra barna (2012) ....................................... 17  

 4.1 Aðferðafræði  ............................................................................................ 17 

  4.1.1 Þátttakendur og prófgögn .................................................................. 17 

  4.1.2 Framkvæmd athugunarinnar  ............................................................ 19 

 4.2 Niðurstöður ............................................................................................... 19  

  4.2.1 Niðurstöður yngsta hópsins, 2;0–3;0 ára barna ................................ 19 

  4.2.2 Niðurstöður miðju hópsins, 3;0–4;0 ára barna ................................. 23 

  4.2.3 Niðurstöður elsta hópsins, 4;0–5;0 ára barna ................................... 25 

  4.2.4 Niðurstöður hópanna þriggja dregnar saman ...................................  27 

 4.3 Samanburður við fyrri rannsóknir ............................................................ 28 

5. Lokaorð .......................................................................................................... 33 

Heimildaskrá ..................................................................................................... 34 

Viðauki 1 ............................................................................................................ 36 

Viðauki 2 ............................................................................................................ 37 

Viðauki 3 ............................................................................................................ 38 

 



4 

 

Töfluyfirlit 
 

Tafla 1. Þau skiptihljóð sem koma fram í athuguninni ...................................... 10 

Tafla 2. Þáttagreining hljóðanna ....................................................................... 11 

Tafla 3. Tengsl [θ], [f] og [h] ............................................................................ 15  

Tafla 4. Orðin 20 sem voru í prófinu ................................................................. 19 

Tafla 5. Skiptihljóð í framstöðu inntaksorða hjá yngsta hópnum ...................... 20  

Tafla 6. Dreifing hljóða í framstöðu inntaksorða hjá yngsta hópnum .............. 20 

Tafla 7. Skiptihljóð í bakstöðu inntaksorða hjá yngsta hópnum ........................ 21 

Tafla 8. Dreifing hljóða í bakstöðu inntaksorða hjá yngsta hópnum ................  22 

Tafla 9. Skiptihljóð í framstöðu kerfisorða hjá yngsta hópnum ........................ 22 

Tafla 10. Dreifing skiptihljóða í framstöðu kerfisorða hjá yngsta hópnum . .....  23 

Tafla 11. Skiptihljóð í framstöðu inntaksorða í miðju hópnum ......................... 24 

Tafla 12. Skiptihljóð í bakstöðu inntaksorða í miðju hópnum ...........................  24 

Tafla 13. Skiptihljóð í framstöðu kerfisorða í miðju hópnum ............................ 25 

Tafla 14. Skiptihljóð í framstöðu inntaksorða hjá elsta hópnum ....................... 26 

Tafla 15. Skiptihljóð í bakstöðu inntaksorða hjá elsta hópnum ......................... 26 

Tafla 16. Skiptihljóð í framstöðu kerfisorða hjá elsta hópnum .......................... 26 

Tafla 17. Meðaltal rétts framburðar ................................................................... 28 

Tafla 18. Meðaltal rétts framburðar [ð] í orðunum skeið, brauð og snuð í  

minni athugun og rannsókn Indriða Gíslasonar og félaga (1986) ..................... 29  

Tafla 19. Meðaltal rétts framburðar í samhljóðaklösunum þr-, þv- og -rð ...... 29 

Tafla 20. Meðaltal rétts framburðar í minni athugun og rannsókn Indriða 

Gíslasonar og félaga (1986) ................................................................................ 30 

Tafla 21. Niðurstöður minnar athugunar flokkaðar eins og Þóra Másdóttir 

(2008) flokkar sínar niðurstöður ......................................................................... 31 

 



5 

 

Inngangur 

Börn byrja að tileinka sér móðurmál sitt strax i móðurkviði og fram að kynþroskaaldri 

eru þau sérstaklega næm fyrir máli. Talað er um næmisskeið eða máltökuskeið í því 

samhengi. Barn þarf að læra móðurmál sitt á þessum aldri til að hægt sé að tala um að 

það hafi eitthvert mál að móðurmáli. Ef börn eiga að ná fullum tökum á móðurmáli sínu 

virðist máltakan þurfa að eiga sér stað fyrir 4–6 ára aldur. Það sem einna helst styður 

kenningar um næmisskeið í máli og stigskiptingu þess eru rannsóknir á heyrnarlausu 

fólki sem lærir táknmál eftir fimm ára aldur eða eftir að kynþroska lýkur og svokölluð 

úlfabörn sem hafa verið í einangrun frá mannlegu samfélagi fram á kynþroskaaldur. 

Newport (1991) benti á að heyrnarlaust fólk sem lærði bandarískt táknmál á aldrinum 

5–12 ára hefði ekki jafn gott vald á málfræði táknmálsins og fólk sem ólst upp við það 

frá fæðingu. Einnig átti heyrnarlaust fólk, sem lærði ekki táknmál fyrr en eftir 

kynþroskaaldurinn, í mun meiri erfiðleikum með málfræði táknmálsins. Erfiðleikarnir 

voru það miklir að þrátt fyrir að hafa notað táknmál í um 30 ár var tæpast hægt að tala 

um að það hefði eitthvert mál að móðurmáli, hvorki táknmál né annað mál. Rannsóknir 

á heyrandi einstaklingum sem ekki lærðu sitt fyrsta mál fyrr en eftir að þeir voru orðnir 

kynþroska benda til þess sama. Þeir geta þá tileinkað sér orð málsins og merkingu þeirra 

en eiga í erfiðleikum með að ná góðu valdi á beygingum og þeim reglum sem gilda um 

setningagerð í móðurmálinu. Málnotkunin verður því óeðlileg og þau ná ekki að fylgja 

málfræðireglum sem börn sem ganga í gegnum eðlilega máltöku á máltökuskeiði fara 

alltaf eftir. Dæmi um þetta er Genie, sem Susan Curtiss (1977) rannsakaði. Genie er 

bandarísk stúlka sem var í einangrun frá mannlegu samfélagi þar til hún varð 13 ára. 

Eftir að hún fannst var reynt að þjálfa málfræði hennar en þrátt fyrir mikla þjálfun náði 

hún t.d. ekki tökum á orðaröð í ensku (Sigríður Sigurjónsdóttir, 2000:30). Þetta sýnir 

hversu mikilvægt það er að börn læri móðurmál sitt á næmisskeiðinu. 

 Börn virðast hafa meðfædda hæfileika sem leiða þau áfram í máltökunni, þ.e. flest 

heilbrigð börn ganga í gegnum svipuð máltökustig. Frá upphafi er mál þeirra bundið 

föstum reglum, ákveðnar reglur fylgja hverju stigi málþroskans og þær eru oft ólíkar 

reglum fullorðinna. Börn læra móðurmálið ekki með því að endurtaka eftir fullorðnum 

eða bregðast við leiðréttingum þeirra sem eldri eru. Þau læra það að mestu leyti sjálf, 

fylgja sínum eigin málfræðireglum og verða að átta sig sjálf á því hvenær þær eru 

rangar og hvenær ekki (Sigríður Sigurjónsdóttir, 2000:31). 

 Aðalviðfangsefni þessarar ritgerðar er þversniðsathugun á myndun /þ/ hjá 31 

íslensku barni á aldrinum 2;0–5;0 ára. Gögnin sem unnið er með byggjast á 

framburðarprófi sem lagt var fyrir börnin í september og október 2012. Athugað var 

hvaða frávik komu fram í máli barnanna, m.a. hvort börnin slepptu hljóðinu eða hvaða 

skiptihljóð væri notað í staðinn fyrir óraddað /þ/, [θ], og raddað /þ/, [ð].  

 Kannað var hvort munur væri á hvenær börn ná að mynda /þ/ í framstöðu inntaks- og 

kerfisorða og í bakstöðu inntaksorða. Inntaksorð bera uppi merkingu samræðunnar. 

Orðflokkar inntaksorða eru opnir, þ.e. hægt er að bæta nýjum orðum í þá. Þeir 

orðflokkar sem tilheyra opnu orðflokkunum eru nafnorð, sagnorð, lýsingarorð og 

háttaratviksorð. Kerfisorð eru hins vegar forsetningar, fornöfn, samtengingar, 

upphrópanir, atviksorð (önnur en háttar- og áhersluatviksorð) eða orðflokkar sem gegna 

málfræðilegu hlutverki í setningum. Þetta eru lokaðir orðflokkar, þ.e. ekki bætast orð 

við þessa flokka (Þórunn Blöndal, 2005:34). 

 Tilgátur rannsóknarinnar eru: a) að það fari eftir aldri barna hvenær þau ná að mynda 

/þ/ í framstöðu og bakstöðu og b) að það skipti máli hvort um kerfisorð eða inntaksorð 

er að ræða á hvaða aldri börn fara að mynda hljóðið [θ] í framstöðu. Þessar tilgátur eru 

byggðar á fyrri rannsóknum. 

   Niðurstöður rannsóknarinnar benda til þess að börn séu um 2;11 ára þegar þau ná 

fyrst í 100% tilvika að mynda raddaða afbrigðið [ð] í bakstöðu inntaksorða. Þá kemur 

einnig fram að fyrst um 3;1 árs aldur mynduðu börnin óraddaða afbrigðið [θ] í 

framstöðu kerfisorða í 100% tilfella en um 3;11 ára í framstöðu inntaksorða. Þarna sést 

innbyrðis munur á inntaksorðunum, þ.e. staða hljóðsins í orðum skiptir máli sem og 

röddunin. Einnig er munur á framstöðu inntaks- og kerfisorða. Niðurstöðurnar eru því 

þær að börn ná myndun /þ/ fyrst í bakstöðu inntaksorða, næst í framstöðu kerfisorða, og 

síðast í framstöðu inntaksorða. Skiptihljóðin fyrir [θ] og [ð] voru flest órödduð önghljóð 

en einnig komu fyrir fráblásin lokhljóð og raddað sveifluhljóð, þessi hljóð hafa svipaðan 

myndunarstað og /þ/. Þá var nokkuð um brottfall hljóðsins, sérstaklega hjá yngsta 

hópnum. Önnur frávik voru samlögun, einföldun samhljóðaklasa og h-hljóðun. 

 Efnisskipan ritgerðarinnar er eftirfarandi: Í kafla 2 er fræðileg umfjöllun um /þ/ í 

íslensku, hvernig það er myndað og hljóðkerfislega dreifingu þess, auk þess sem fjallað 

verður nánar um önghljóð, þau skiptihljóð sem koma fyrir í máli barnanna og 

þáttagreiningu þeirra. Í kafla 3 er gefið yfirlit yfir framburð og framburðarfrávik barna 

og fjallað um fyrri framburðarrannsóknir. Fjallað verður um kandídatsritgerð Sigurðar 

Konráðssonar frá 1983, rannsókn Indriða Gíslasonar og félaga frá árinu 1986 og 

doktorsritgerð Þóru Másdóttur frá 2008. Í kafla 4 kynni ég mína athugun, fer yfir 

aðferðafræðina sem ég notaði, framkvæmd athugunarinnar og niðurstöður hennar. Í lok 

þess kafla verða helstu niðurstöður dregnar saman og þær bornar saman við fyrri 

rannsóknir. Í kafla 5 eru lokaorð ritgerðarinnar. 

 

2. /þ/ í íslensku 

Hljóðin sem táknuð eru með stöfunum  þ og ð í stafsetningu eru dæmi um hljóð sem eru 

svipuð hljóðmyndunarlega séð. Myndunarstaður hljóðanna er hinn sami, þ.e. þetta eru 

tannmælt eða tannbergsmælt önghljóð. Þau eru ólík að því leyti að [ð] er raddað en [θ] 

er óraddað (Kristján Árnason, 2005:47). Talað er um fónem sem minnstu 

merkingargreinandi einingu málsins. Hægt er að rökstyðja hljóðkerfislega að [θ] og [ð] 

séu hljóðbrigði sama fónemsins, /þ/, vegna þess að þau hafa ákveðna verkaskiptingu og 

vinna saman. Hljóðin eru í fyllidreifingu, þ.e. koma ekki fyrir í sama umhverfi, en nánar 

verður komið að dreifingu þeirra í kafla 2.1. Dreifing langra og stuttra sérhljóða er 

annað dæmi um fyllidreifingu í íslensku sem og dreifing raddaðs og óraddaðs /r/ 

(Eiríkur Rögnvaldsson, 1993:16, 44 og Kristján Árnason, 2005:47).  

 Fónem eru afmörkuð með skástrikum /þ/ en hljóðbrigði með hornklofum [θ] og [ð]. 

Ef hægt væri að búa til lágmarkspar með [θ] og [ð] væru það tvö fónem en ekki 

hljóðbrigði eins og sama fónemsins /þ/. Lágmarksparið far og var réttlætir það að líta á 

/f/ og /v/ sem tvö fónem. Ekki er hægt að búa til lágmarkspar hljóðanna [θ] og [ð] en 

nokkuð strangar reglur gilda um dreifingu þeirra í orðum, eins og áður sagði (Kristján 

Árnason, 2005:46–48). 

 

2.1 Samhljóð í íslensku og myndun og dreifing /þ/ í íslensku máli 

Í þessum kafla verður fjallað um dreifingu og myndun [θ] og [ð] og þeirra hljóða sem 

þeim er skipt út fyrir í athuguninni. Hljóðin sem fjallað verður um eru önghljóðin [θ], 

[ð], [f], [s], [ɣ] og [h], lokhljóðin [t], [t
h
] og [p

h
] og sveifluhljóðið [r].

 Samhljóð í íslensku eru flokkuð eftir myndunarstað og myndunarhætti. Flokkun eftir 

myndunarstað er þá miðuð við hvar mest er þrengt að loftstraumnum í munnholinu eða 

hvar lokun verður. Eiríkur Rögnvaldsson (1990) vill þó meina að flokkun eftir 

myndunarstað sé ónákvæm vegna þess t.d. að tannbergsmælt hljóð myndast ekki 

eingöngu við tannberg. Það sem skiptir líka máli í því samhengi eru áhrifin sem nálgun 

tungu og tannbergs hefur á hljóðmögnunareiginleika munnholsins. Samhljóðin skiptast í 

flokka eftir myndunarhætti og eru nefnd önghljóð, lokhljóð, sveifluhljóð, nefhljóð og 

hliðarhljóð. Í þessari umfjöllun verður aðallega fjallað um þrjá fyrrnefndu flokkana.  

Lokhljóð og önghljóð hafa mörg sameiginleg einkenni og þrír síðarnefndu flokkarnir 

eiga einnig margt sameiginlegt.  

 Að mati Kristjáns Árnasonar er ein mikilvægasta flokkun samhljóða e.t.v. í tvo 

flokka; hljómendur og hljómleysingja. Hljómendur eru sveifluhljóð, hliðarhljóð og 

nefhljóð en hljómleysingjar önghljóð og lokhljóð. Stærsti munurinn á þeim er að 

hljómendur eru yfirleitt raddaðir en hljómleysingjar ekki. Einnig hafa hljómendur 

stundum reglulega formendabyggingu svipaða og sérhljóð (Kristján Árnason, 

2005:162–163). 

 Við myndun önghljóða er þrengt tímabundið að loftstraumnum frá lungunum, annað 

hvort með vörum og tönnum eða með því að lyfta mismunandi hlutum tungunnar og 

láta hana nálgast góm, tannberg, gómfillu eða tennur. Nafnið önghljóð stafar af því að 

öng merkir þrengsli og við myndun þeirra er þrengt að loftstraumnum. Þau önghljóð 

sem hér verða til umfjöllunar eru eins og áður sagði [θ], [ð], [f], [s], [ɣ] og [h]. 

 Fyrst verða önghljóðin [θ] og [ð] skoðuð. Orðið þaðan [θa:ðan] inniheldur tvö 

önghljóð með nánast sama myndunarstað, það eru hljóðin [θ] og [ð]. Fyrra hljóðið er 

óraddað en hið seinna raddað. Bæði eru þau tannmælt eða tannbergsmælt. Önghljóðið 

[f] er óraddað og tannvaramælt. Við myndun þess leggst neðri vörin að framtönnum í 

efri gómi og loftið þrýstist þar á milli. [s] er óraddað og tannbergsmælt en er myndað 

töluvert aftar en [θ] og þar að auki er loftrásin mun þrengri. Það hefur því hærri tíðni en 

[θ] og er oft kallað blísturshljóð. [ɣ] er raddað og uppgómmælt. Öng er mynduð með 

því að aftari hluti tungunnar lyftist upp að mörkum góms og gómfyllu og þannig er 

hljóðið framkallað. Hljóðið [h] er talið vera óraddað raddbandaönghljóð. Þegar það er 

myndað er hvergi þrengt að lofstraumnum ofan raddabanda. 

 Í lokhljóðum er ekki um öng að ræða heldur er algjörlega lokað fyrir loftstrauminn 

frá lungum í stutta stund. Lokunin verður á mismunandi stöðum í munnholi. Hljóðið 

myndast ekki fyrr en lokunin rofnar. Öll íslensk lokhljóð eru að jafnaði órödduð. 

Lokhljóðin sem hér verður rætt um eru [t], [t
h
] og [p

h
].  

 Í fráblásnu hljóðunum [t
h
] og [p

h
] er raddglufan gleið þegar munnlokun rofnar og 

blásturshljóð myndast. Fráblásna lokhljóðið [p
h
] er tvívaramælt. Það er myndað á þann 

hátt að varirnar koma saman og loka alveg fyrir loftstrauminn. Staða tungunnar skiptir 

ekki máli. Tannbergsmæltu lokhljóðin [t
h
] og [t] eru mynduð þannig að 

tungubroddurinn þrýstist upp að tannberginu og lokar þar fyrir loftstrauminn. Hér 

skiptir staða tungunnar hins vegar máli þar sem brúnir tungunnar koma í veg fyrir að 

loft sleppi út með því að leggjast út að jöxlum í efra gómi (Eiríkur Rögnvaldsson, 

1990:28–35). 

 Sveifluhljóðið [r] er tannbergsmælt. Í minni athugun kemur það fyrir raddað í 

bakstöðu orðs. Það myndast þannig að tungan leitar upp að tannberginu, án þess þó að 

lokun verði og þá sleppur loft fram hjá sem er líkt og hjá önghljóðum (Kristján 

Árnason, 2005:154). Nú hefur verið farið í myndun hljóðanna sem koma fyrir í 

athuguninni og næst verður aðeins dreypt á dreifingu þeirra í íslensku máli. 

 Hljóðin [θ] og [ð] hafa með sér ákveðna verkaskiptingu. Annað hljóðið stendur í 

umhverfi sem hitt stendur ekki í, og öfugt, þ.e.  [θ] getur aðeins komið fyrir í framstöðu 

orða og í samsettum orðum, sbr. þegar [θɛːɣar] og ennþá [ɛnθauː], nema ef um tökuorð 

er að ræða, t.d. kaþólskur [kʰaːθoulskʏr] og ryþmi [rɪθmɪ]. Hins vegar getur [ð] ekki 

staðið í framstöðu en er gjarnan í innstöðu og bakstöðu orða, sbr. taða [t
h
aːða] og blað 

[plaːð]. Ekki er hægt að skipta [θ] út fyrir [ð] og öfugt, sjá orðið taða [t
h
aːða], þar 

gengur ekki að hafa [θ], sbr. *taþa [t
h
aːθa] (Kristján Árnason, 2005:172 og Eiríkur 

Rögnvaldsson, 1993:44). 

 Skiptihljóðin sem koma fyrir í athuguninni hafa einnig ákveðna dreifingu. [f] kemur 

fyrir í framstöðu og í innstöðu á undan órödduðum hljóðum og  í einstaka tökuorðum er 

það stutt á undan sérhljóði. [ɣ] kemur aðeins fram í innstöðu á undan rödduðum 

hljóðum og í bakstöðu, sbr. saga [saːɣa] og lag [laːɣ]. Blísturshljóðið [s] hefur 

fjölbreytta dreifingu og getur staðið í framstöðu, innstöðu og bakstöðu. 

Raddbandaönghljóðið [h] hefur sömu dreifingu og [θ], þ.e. stendur í framstöðu og í 

upphafi orðhluta í samsettum orðum sbr. hali [haːlɪ] og snjóhús [stnjouːhuːs] en það 

kemur einnig fyrir í aðblásturssamböndum. Sveifluhljóðið [r] hefur fjölbreytta dreifingu 

líkt og [s], þ.e. það kemur fyrir í framstöðu, innstöðu og bakstöðu, bæði á undan 

samhljóðum og sérhljóðum (Eiríkur Rögnvaldsson, 1990:56–68). 

 

2.2  Skiptihljóð og þáttagreining 

Tafla 1 sýnir íslensk samhljóð, þau eru flokkuð eftir myndunarhætti, myndunarstað, 

röddun og fráblæstri. Þar eru hljóðin [θ] og [ð] ásamt skiptihljóðunum sem komu fyrir í 

athugununinni breiðletruð. Þau hljóð sem voru algengust í framstöðu orða voru allt 

órödduð önghljóð og sum með sama myndunarstað og [θ]. Í bakstöðu var það hins 

vegar raddaða sveifluhljóðið [r] sem var algengast en það hefur sama myndunarstað og 

[ð].   

Tafla 1. Þau skiptihljóð sem koma fram í athuguninni. 

Myndunarháttur 

 
Myndunarstaður 

  

  

 

Varir Tennur/tannberg Framgómur Uppgómur Raddbönd 

Lokhljóð 

           Ófráblásin p t c k 

      Fráblásin p
h
 t

h
 c

h
  k

h
 

 

       Önghljóð 

          Rödduð 

 

 v ð j ɣ 

     Órödduð f θ ç x h 

       Blísturshljóð 

         Óraddað 

  
s 

    

Sveifluhljóð 

          Raddað 

  
r 

       Óraddað 

  

             r  

   (Kristján Árnason, 2005:161) 

 

 Ákveðnir þættir skilja fónem að. Þau eru yfirleitt ekki andstæður í heild, það er 

frekar munur milli einstakra hluta þeirra eða þátta. Árið 1941 kom Roman Jakobson 

fram með kenninguna um aðgreinandi þætti málhljóða. Hvert hljóð er samkvæmt því 

merkt eftir aðgreinandi þáttum. Þar er sérstakur þáttur fyrir myndunarhátt og 

myndunarstað, röddun, fráblástur, o.fl. Þættirnir koma aldrei fyrir einir og sér, heldur 

alltaf sem knippi þátta sem mynda fónem. Jakobson taldi að börn lærðu smám saman 

aðgreinandi þætti hljóða og tileinkuðu sér þannig hljóðkerfi móðurmáls síns. Það þýðir 

að börn læra ekki stök hljóð heldur ná frekar valdi á tilteknum aðgreinandi þætti hljóða. 

Þannig læri þau hljóðin sem þáttaknippi og geta þá aðgreint mörg hljóð í einu. Með því 

að greina hljóð niður í ákveðna þætti má sýna fram á skyldleika þeirra sem ekki kemur 

fram í hefðbundinni hljóðlýsingu, þ.e. lýsingu á myndunarstað og myndunarhætti eins 

og gert var í kafla 2.1. Þáttagreining hljóða á að hafa ákveðið spágildi. Ef tvö (eða fleiri) 

hljóð fá sömu þáttagreiningu að nokkru leyti, spáir það því að þessi hljóð muni haga sér 

eins undir einhverjum kringumstæðum og öðruvísi en þau hljóð sem ekki hafa þessa 

þáttagreiningu. Þá er talað um að hljóðin myndi saman eðlilegan flokk, þ.e. að þau eigi 

eitthvað sameiginlegt sem greini þau frá öðrum hljóðum. [f] myndar t.d. flokk 

óraddaðra önghljóða með [θ], [s], [x], [h], [ç] (Eiríkur Rögnvaldsson, 1993:25–29, 

Roman Jakobson, 1980). Í töflu 2 sést þáttagreining hljóðanna sem komu fyrir í 

athuguninni.  

Tafla 2. Þáttagreining hljóðanna. 

 
[θ] [ð] [f] [h] [s] [ɣ] [p

h
] [t

h
] [t] [r] 

Hljómandi - - - - - - - - - + 

Samfellt + + + + + + - - - + 

Raddað - + - - - + - - - + 

Sperrt raddglufa + - + + + - + + - + 

Framlægt + + + - + - + + + + 

Blaðmælt + + - - + - - + + + 

Nálægt - - - - - + - - - - 

Uppmælt - - - - - + - - - - 

Fjarlægt - - - + - - - - - - 

Strítt - - + - + - - - - - 

 

(Eiríkur Rögnvaldsson, 1993:32). 

 Tafla 2 varpar ljósi á það sem skilur [θ] og [ð] að. Hið fyrra er óraddað og með 

sperrta raddglufu en hitt ekki. [f] hefur sömu þætti og [θ] nema það er strítt en ekki 

blaðmælt. [h] er hvorki blaðmælt né strítt og er fjarlægt en hefur annars sömu þætti og 

[θ]. Af þeim skiptihljóðum sem koma fyrir eru [s] og [t
h
] líkust [θ]. Það sem skilur [s] 

frá [θ] er að hið fyrrnefnda er strítt og [t
h
] er ekki samfellt eins og [θ]. Lokhljóðin [p

h
] 

og [t] hafa alla þætti eins nema tvo, þau eru ekki samfelld, [t] er blaðmælt og [p
h
]  hefur 

sperrta raddglufu. Þau hljóð sem komu aðeins fyrir sem skiptihljóð fyrir [ð], en ekki [θ], 

voru [ɣ] og [r], þetta eru bæði rödduð hljóð eins og [ð]. [r] er frábrugðið að því leyti að 

það hefur sperrta raddglufu og er hljómandi. [ɣ] hefur hins vegar fjóra ólíka þætti, það 

er hvorki framlægt né blaðmælt heldur fjarlægt og uppmælt, er ekki hljómandi og hefur 

ekki sperrta raddglufu. Taflan bendir til þess að þau hljóð sem börnin skipta út fyrir 

hljóðbrigði /þ/, [θ] og [ð], voru ekki úr lausu lofti gripin heldur eigi þau nokkra 

sameiginlega þætti með /þ/ og mynda sum eðlilegan flokk með hljóðunum [θ] og [ð].  

 

3. Framburðarrannsóknir á íslenskum börnum  

Segja má að framburðarrannsóknir á íslenskum börnum hafi byrjað fyrir alvöru í 

kringum 1980, þá fyrst var tal barna í Reykjavík tekið upp á kerfisbundinn hátt undir 

stjórn Indriða Gíslasonar, Jóns Gunnarssonar og Ásgeirs S. Björnssonar. Sumarið eftir 

var farið út á land og tveimur árum síðar voru börnin prófuð aftur. Þessi rannsókn tók 

bæði til framburðar- og fleirtölumyndunar og kom skýrsla um hana út árið 1986. 

Sigurður Konráðsson skrifaði kandídatsritgerð sína 1983 en þar vann hann úr gögnum 

Indriða og félaga (Sigurður Konráðsson, 1987:28–29). Nýjasta rannsóknin í þessum 

efnum er doktorsritgerð Þóru Másdóttur frá 2008. Hún rannsakaði 28 börn með eðlilega 

heyrn og málþroska en þau rannsakaði hún til að hafa samanburð við rannsókn á öðrum 

eins fjölda barna með sértæka málþroskaröskun.  

 Í þessum kafla verður farið stuttlega yfir framburð og framburðarfrávik barna og þar 

á eftir verða rannsóknir Sigurðar Konráðssonar (1983), Indriða Gíslasonar o.fl. (1986) 

og Þóru Másdóttur (2008) til umræðu með sérstakri áherslu á þau hljóð og 

samhljóðaklasa sem tengjast athuguninni á /þ/ sem hér er aðallega til umfjöllunar. 

 

3.1 Yfirlit yfir framburð og framburðarfrávik barna 

Talið er að ungabörn geti unnið úr málhljóðum í umhverfi sínu strax við fæðingu, 

jafnvel fyrr, og hafa rannsóknir sýnt að talskynjun nýfæddra barna er flokkamiðuð. Það 

þýðir að börnin skynja mun á mismunandi fónemum en ekki mun á sama fóneminu þrátt 

fyrir að sami munur sé á myndun hljóðanna í báðum tilfellum. Með öðrum orðum fylgir 

sundurgreining málhljóða flokkun þeirra. Líkja má hljóðþróun barna við stundaglas, þ.e. 

í hjali barna koma mörg hljóð fyrir en þeim fækkar smám saman og á endanum lagar 

barnið sig að hljóðkerfi móðurmáls síns. Þau hljóð sem eru algeng í hjali barna koma 

einnig fram í fyrstu orðum þeirra sem bendir til tengsla milli hjals og fyrstu orða barna 

(Sigríður Sigurjónsdóttir, 2002:6–7).  

 Ákveðin frávik, eða villur, finnast í máli ungra barna og eru þau reglubundin. Eftir 

því sem börnin ná meiri færni í málþroska verður málkerfi þeirra líkara málkerfi 

fullorðinna og að lokum hafa þau náð valdi á málkerfi þeirra sem eldri eru. Ýmis 

framburðarfrávik koma fyrir í máli barna með eðlilega máltöku. Algengast er að þau 

skipti hljóði út fyrir annað en þá er yfirleitt um lík hljóð að ræða sem eiga marga 

aðgreinandi þætti sameiginlega. Einnig fella þau hljóðin stundum brott, samlaga 

ákveðna klasa eða hljóð, einfalda samhljóðaklasa, beita h-hljóðun o.fl. Þessi frávik 

hverfa smám saman og eldast greinilega af börnunum þar sem þau eru algengari í máli 

yngri barna (Sigríður Sigurjónsdóttir, 2000:30–32 og 2002:8). 

 O´Grady (2005) nefnir þrjú þessara frávika: brottfall, skipti og samlögun. Þegar börn 

reyna að segja orð sem inniheldur hljóð sem þau hafa ekki náð valdi á að mynda sleppa 

þau stundum að segja orðið í heild en þó er algengara að þau sleppi erfiðu hljóðunum 

eða skipti þeim út fyrir annað auðveldara hljóð. Þetta gerist í um 90% tilvika fyrstu orða 

hjá börnum. Brottfall er mjög algengt þegar tveir eða fleiri samhljóðar eru í röð í sama 

atkvæði t.d. þvottavél => [θɔhtavjɛːl], þrír => þír [θiːr]. Samhljóðar sem börnin fella 



13 

 

ekki brott fá þó yfirleitt ekki fullkominn framburð. Ef þeir eru með hljóðum sem börn 

eiga erfitt með að mynda eru miklar líkur á að þeim verði skipt út fyrir önnur auðveldari 

hljóð. O´Grady nefnir fjórar gerðir skipta. Í þessari ritgerð koma tvær þeirra fyrir,  það 

fyrra er lokhljóðun, þegar samhljóði sem er myndaður með stöðugu loftflæði (t.d. s, z, 

sh, th) er skipt út fyrir annan sem er myndaður með því að loka á loftflæðið (t.d. t og d), 

t.d. thing => ting [t
h
iŋk] og þumall => tumall [tʏːmatl ]. Hitt ferlið er frammæling en þá 

er samhljóði skipt út fyrir annað samhljóð sem er myndað framar í munni, t.d. thumb => 

fum [fœm] og þyrla => fyrla [fɪr tla]. O´Grady segir að hægt sé að líta á samlögun sem 

einhvers konar skipti þar sem það felur í sér að hljóði er skipt út fyrir annað. En ólíkt 

skiptum ræðst útkoman af nálægum hljóðum í orði. Hljóð reynir að líkjast nágranna 

sínum að einhverju leyti. Ein þekktasta samlögunin er að hljóði er breytt þannig að það 

sé myndað á sama stað og nálæga hljóðið. Dæmi um afturvirka samlögun í íslensku 

barnamáli er borð => borr [pɔrː] (O´Grady, 2005:153–159). 

  Mismunandi er eftir hljóðum hversu snemma þau koma fyrir. Sem dæmi má nefna að 

/s/ og /r/ koma einna síðast fram hjá íslenskum börnum. Hljóðið [θ] birtist einnig 

tiltölulega seint í ákveðnu umhverfi en það er sennilega vegna þess að orð sem  börn 

nota og innihalda hljóðið eru ekki mörg, tíðni orða skiptir máli í þessu samhengi 

(Sigríður Sigurjónsdóttir, 2000:30–32). 

 Hér á eftir fer umfjöllun um fyrrgreindar rannsóknir á framburði íslenskra barna. Í 

kafla 4 verður síðan fjallað um athugunina sem er aðalviðfangsefni þessarar ritgerðar.  

 

3.2 Kandídatsritgerð Sigurðar Konráðssonar (1983) 

Sigurður Konráðsson fjallar um hljóðfræðilega máltöku barna í kandídatsritgerð sinni 

frá 1983. Hljóðfræðileg máltaka vísar til þess hvernig börn læra og bera fram málhljóð 

tiltekins tungumáls. Í hugtakinu felast einnig reglubundin brottföll ákveðinna hljóða, 

regluleg skipti, samlaganir o.s.frv. Gögnunum, sem hann byggir umfjöllun sína á, var 

safnað árið 1980 í Reykjavík og voru það fjögurra ára börn, 3;6 ára–4;6 ára, sem tóku 

þátt í þeirri rannsókn. Ritgerð hans var eins konar forvinna fyrir úrvinnslu gagna úr 

stóru rannsókn Indriða Gíslasonar o.fl. sem fjallað verður um í kafla 3.3 (Sigurður 

Konráðsson,1983:5).   

 Í rannsókn Sigurðar komu frávikin brottfall, skipti og samlögun fyrir, rétt eins og í 

minni athugun sem ítarlega verður fjallað um í kafla 4. Sigurður telur hljóðin [θ] og [ð] 

lærast snemma í íslensku. Nánar verður fjallað um það í kafla 3.4. Hann kemst að þeirri 

niðurstöðu að sterk tengsl séu á milli órödduðu önghljóðanna [f], [θ] og [h] og vill 

meina að ef einhverju þessara hljóða sé skipt út komi annað hinna tveggja inn í staðinn 

(Sigurður Konráðsson, 1983:62, 104, 116–119).  

 Sigurður Konráðsson (1983) nefnir í kandídatsritgerð sinni þá kenningu að 

skiptihljóð skuli vera eins líkt hljóðinu sem því er skipt út fyrir og mögulegt er. Hann 

gerir ítarlega grein fyrir framstöðuklösunum [fr], [θr] og [hr] í íslensku og nefnir að á 

milli önghljóðanna [f], [θ] og [h] séu sterk tengsl. Þá bendir hann á að ef einhverju 

hljóðanna sé skipt út í barnamáli sé annað af hinum tveimur sett inn í staðinn. Þessi 

hljóð eru öll órödduð og [+ samfelld]. Hann sýnir einnig í þáttatöflu hvað þau eiga 

sameiginlegt, sjá töflu 3 (Sigurður Konráðsson,1983:103–104). 

 

Tafla 3. Tengsl [θ], [f] og [h]. 

 
[θ]  [f] [h] 

[raddað] - - - 

[samfellt]  + + + 

[blaðmælt] + - - 

[framlægt]  + + - 

 

 Tafla 3 gefur þær vísbendingar að [f] og [θ] séu líkari en [h] og [θ] þar sem þau eiga 

fleiri þætti sameiginlega. Hjá Sigurði voru fleiri dæmi um skiptin [h] fyrir [θ] en [f] fyrir 

[θ]. Í minni athugun er því öfugt farið og eru mínar niðurstöður því í samræmi við töflu 

3 þar sem líkari hljóðum var skipt út fyrir hvort annað. Í rannsókn Sigurðar kemur fram 

að á milli /f/, /þ/ og /h/ séu hljóðkerfisleg vensl sem eru það sterk í máli barna að ef um 

skipti er að ræða komi einungis annað hinna til greina. Í minni athugun komu fleiri 

skiptihljóð fyrir þó að [f] hafi vissulega verið algengast og [h] næst algengast (Sigurður 

Konráðsson, 1983:62, 103–104). 

 

3.3 Rannsókn Indriða Gíslasonar o.fl. (1986) 

Indriði Gíslason, Jón Gunnarsson og Ásgeir S. Björnsson rannsökuðu framburðar- og 

fleirtölumyndun 200 íslenskra fjögurra og sex ára barna. Helmingur barnanna átti heima 

í Reykjavík en hinn helmingurinn úti á landi, á Egilsstöðum, í Neskaupstað, Grindavík, 

sveitum Eyjafjarðarsýslu og Suður-Þingeyjarsýslu. Forvinna rannsóknarinnar hófst 

1977–78 en upptökurnar í Reykjavík árið 1980 og ári síðar úti á landi. Gagnasöfnun var 

lokið árið 1983 og þá hófst úrvinnsla gagna. Tvö myndapróf voru notuð, annars vegar 

til að kanna framburð og hins vegar fleirtölumyndun. Þetta voru því í raun tvær 

þversniðsathuganir á sömu börnum með tveggja ára millibili. Skýrslan um rannsóknina 

kom út árið 1986 í nafni Indriða Gíslasonar, Sigurðar Konráðssonar og Benedikts 

Jóhannessonar.  

 Þar sem framburður er til umfjöllunar í þessari ritgerð verða eingöngu ræddar 

niðurstöður úr framburðarhluta rannsóknar Indriða og félaga (1986). Helstu niðurstöður 

þeirra voru að börn ná fyrr valdi á stökum samhljóðum en samhljóðaklösum og staða 

hljóða í orði og klösum hefur mikið að segja um hvert frávikið er. Skipti á samhljóðum 

og brottfall þeirra eru einkennandi frávik í máli barna og einnig var nokkuð um 

samlaganir. Börnin áttu erfiðast með hljóðin /s/ og /r/ en það átti bæði við um þegar þau 

eru í samhljóðaklösum og eru stök. Meðaltal rétts framburðar var 83% við fjögurra ára 

aldur en 96% við sex ára aldur (Indriði Gíslason o.fl., 1986:104). 

 Hljóðið [θ] var ekki prófað sem stakt hljóð í framstöðu hjá þeim. Fimm orðanna sem 

koma fyrir í þeirri athugun sem hér er til umfjöllunar voru einnig skoðuð hjá þeim. Það 

voru orðin skeið, brauð, snuð, þrír og borð. Orðin skeið, brauð og snuð voru notuð til 

að prófa hljóðið [ð] sem stakt hljóð í bakstöðu, þrír til að prófa framstöðuklasann þr- 

[θr-] og borð bakstöðuklasann -rð [-rð]. Einnig kom framstöðuklasinn þv- [θv-] fyrir í 

orðunum þvo og þvottapoki. Nánar verður fjallað um niðurstöður rannsóknar Indriða og 

félaga og þær bornar saman við niðurstöður minnar athugunar í kafla 4.3. 

 

3.4 Doktorsritgerð Þóru Másdóttur (2008) 

Myndun /þ/ hefur lítið verið rannsökuð í íslensku en Þóra Másdóttir (2008) athugaði 28 

börn með eðlilega heyrn og þroska á aldrinum 2;4 ára og 3;4 ára. Hún gerði það til að 

hafa samanburðarhóp fyrir doktorsrannsókn sína á börnum með sértæka 

málþroskaröskun. Í rannsókn hennar var /þ/ kannað ásamt öðrum hljóðum. Í ljós kom að 

börn læra /þ/ fyrr í bakstöðu en framstöðu inntaksorða og yngri hópurinn skipti /þ/ oftast 

út fyrir /h/ en sum fyrir /s/ eða felldu hljóðið brott. Í eldri hópnum var [f] hins vegar 

algengasta skiptihljóðið í framstöðu inntaksorða. Hvað kerfisorðin varðar skipti hins 

vegar aðeins eitt barnanna /þ/ út fyrir [f] í framstöðu. Ástæðan fyrir því að börn ná fyrr 

valdi á /þ/ í bakstöðu inntaksorða og framstöðu kerfisorða en í framstöðu inntaksorða 

taldi Þóra vera þá að áherslumikil inntaksorð með /þ/ í framstöðu eru frekar sjaldgæf í 

orðaforða ungra barna (Þóra Másdóttir, 2005). 

 Börn í yngri hópnum skiptu /þ/ iðulega út fyrir /h/ í framstöðu orða, t.d. í orðunum 

þetta sem er kerfisorð og þak sem er inntaksorð. Þóra bendir á að eins og í ensku nái 

börn seinna færni á  fóneminu /þ/ en öðrum önghljóðum (sjá Bauman-Waengler, 2004). 

Samkvæmt rannsókn Þóru er [f] algengasta skiptihljóðið fyrir [θ] hjá eldri börnunum og 

kom í staðinn fyrir [h] sem var algengt hjá þeim sem yngri voru (Þóra Másdóttir, 

2008:126). Þau börn sem notuðu [h] í framstöðu við 2;4 ára aldur höfðu flest skipt yfir í 

[f] þegar þau voru orðin 3;4 ára og skiptin sáust stundum í sömu orðum milli athugana. 

Hljóðið [h] er algengt skiptihljóð fyrir lokhljóð og önghljóð hjá ungum íslenskum 

börnum en þegar tal þeirra þróast fer h-innskotum fækkandi og þau nota önnur 

skiptihljóð. Í þessu tilfelli verður [f] næst fyrir valinu en það er einmitt þekktur 

staðgengill [θ] í ensku barnamáli (sbr. Bauman-Waengler, 2004). Ekki hefur tekist að 

sýna nákvæmlega fram á af hverju börnin taka [f] fram yfir [θ] en ein af ástæðunum 

getur verið að tannvaramælt önghljóð komi fyrr fram hjá börnum en hin 

tannbergsmæltu. Þess vegna setja þau þáttinn [+varamælt], [f], inn fyrir [+frammælt], 

[θ]. Hugsanlega útskýringu á því telur Þóra vera þá að fónem sem hefur andstæðan þátt 

sem er hærri í þáttastigveldinu komi seinna fram en þau sem eru staðsett neðar í 

stigveldinu. Ástæðan gæti einnig tengst heyrnar- eða hljóðeðlisfræðilegri skynjun, þ.e. 

að börnin geri ekki skýran greinarmun á hljóðunum (Þóra Másdóttir, 2008:135–136). 

 Eldri börnin hafa ekki náð fullum tökum á myndun /þ/, um 62% þeirra mynda hljóðið 

rétt. Algengustu skiptihljóð 2;4 ára barnanna voru [h], [s], [ð] og [t] en þegar þau voru 

orðin 3;4 ára voru það aðeins [h] og [f]. [ð] kemur mun fyrr fram en [θ] í máli barnanna. 

Hljóðin voru rannsökuð í fram-, inn- og bakstöðu (Þóra Másdóttir, 2008:135).  

 Lítið sem ekkert var um [f]-skipti í framstöðu kerfisorða, aðeins var ein 

undantekning þar á, þ.e. eitt barn sagði fú í stað þú. En eins og áður hefur komið fram 

voru [f] skipti mjög algeng í framstöðu inntaksorða. Ástæðan fyrir þessum mismunandi 

skiptihljóðum í inntaks- og kerfisorðum er ekki ljós. Þóra bendir á að kerfisorð hafa 

yfirleitt ekki sömu áherslu í setningu og inntaksorð og þar af leiðandi fá þau frekar 

skiptihljóð sem ekki eru framlæg, t.d. /h/, en eins og Þóra nefnir er ástæða til frekari 

rannsókna á þessu (Þóra Másdóttir, 2008:136–137).  

 Annað sem skiptir máli fyrir myndun hljóðanna [θ] og [ð] er að ung börn eiga 

yfirleitt ekki í erfiðleikum með að mynda tannbergsmælt hljóð hljóðfræðilega. 

Meirihluti 2;4 ára barnana sem Þóra prófaði hafði náð þeirri færni. Algengasta 

skiptihljóð sveifluhljóða er [ð], sem dæmi má nefna að rautt [rœiht] verður oft ðautt 

[ðœht] í máli íslenskra barna og algengt skiptihljóð fyrir /s/ er [θ], þ.e. Sigga verður 

Þigga. Erfiðleikarnir við að læra /þ/ stafa líklega af kerfislegu vandamáli sem merkir að 

barn getur í baklægri gerð greint á milli /þ/ og annarra fónema en hefur ekki öðlast 

hæfni til að mynda hljóðið í ákveðinni stöðu orða. Því er hægt að segja að 



17 

 

hljóðfræðilega nái börnin ákveðinni hæfni í myndun [θ] og [ð] snemma í máltökunni þó 

að þau noti hljóðin ekki hljóðkerfislega fyrr en mun seinna (Þóra Másdóttir, 2008:137–

138). Það sama virðist eiga við um enskt barnamál sbr. Bauman-Waengler (2004). 

Nánar verður farið í niðurstöður rannsóknar Þóru í kafla 4.3. 

 

4. Athugun mín á /þ/ í máli íslenskra barna (2012) 

Vorið 2012 sat ég námskeiðin Þroskasálfræði, sem Sigurður J. Grétarsson kenndi, og 

Máltaka barna sem leiðbeinandi minn, Sigríður Sigurjónsdóttir, kenndi. Eitt af 

verkefnum í Þroskasálfræði var að gera rannsókn og upp úr henni rannsóknarskýrslu. 

Hugmyndina að þeirri rannsókn fékk ég þegar Sigríður nefndi doktorsritgerð Þóru 

Másdóttur í  fyrirlestri. Þá benti hún á að myndun /þ/ hjá íslenskum börnum hefði lítið 

verið rannsökuð og það væri áhugavert, vel afmarkað, B.A.-verkefni. Ég hugsaði með 

mér að ég skyldi nota þetta fyrir rannsóknarskýrsluna í Þroskasálfræði. Þá gerði ég litla 

rannsókn þar sem ég athugaði framburð /þ/ í 12 orðum hjá sjö börnum. Mér fannst þessi 

vinna afar skemmtileg og mig langaði til að gera stærri rannsókn sem hluta af 

lokaverkefni mínu til B.A.-prófs. Ég hafði samband við Sigríði og bað hana um að 

leiðbeina mér. Strax í ágúst hófst ég handa við að finna tilhlýðileg orð fyrir prófið mitt. 

Í byrjun september hafði ég samband við tvo leikskóla sem voru fúsir til samstarfs við 

mig. Um miðjan september hafði ég orðin, myndir af þeim sem Eygló Kristjánsdóttir 

teiknaði fyrir mig, skráningarblað og hljóðupptökutæki til taks. Þá var ekki annað að 

gera en að hefjast handa. 

 Í þessum kafla verður rannsóknin og framkvæmd hennar kynnt. Því næst verður farið 

yfir niðurstöður hennar og að lokum verða þær bornar saman við niðurstöður fyrri 

framburðarrannsókna á íslenskum börnum, sem fjallað var um í kafla 3.  

 

4.1 Aðferðafræði 

Aðferðafræðikaflanum er skipt í tvo undirkafla, sá fyrri fjallar um þátttakendur og 

prófgögn en sá síðari um framkvæmd athugunarinnar.  

 

4.1.1 Þátttakendur og prófgögn 

36 börn voru prófuð en tvö þeirra hættu við í miðju kafi og ekki var unnið úr 

niðurstöðum frá þremur börnum vegna þess að of mörg orð vantaði hjá þeim. Hjá 

þremur barnanna vantaði nokkur kerfisorð sem prófuð voru, en öll inntaksorð voru til 

staðar og þess vegna var ákveðið að hafa þau með. Niðurstöður athugunarinnar byggjast 

því á 31 barni á aldrinum 2;0–5;0 ára, sextán strákum og fimmtán stelpum. Þau heyra 

öll eðlilega og málþroski þeirra er einnig eðlilegur. Börnunum var skipt í þrjá hópa eftir 

aldri, þ.e. 2;0–3;0 ára, 3;0–4;0 ára og 4;0–5;0 ára. Börnin voru sjálfboðaliðar og valin 

eftir hentugleika. Meðalaldur hópanna var 2;6 ára, 3;6 ára og 4;9 ára. 

 Þátttakendum voru sýndar 16 myndir. Þær voru af tíu inntaksorðum, einu kerfisorð 

og fimm auðveldum uppfylliorðum. Þau voru höfð með til að ekki væri áberandi að 

verið væri að prófa /þ/ og að öll orðin byrjuðu á [θ] eða enduðu á [ð]. Inntaksorðin tíu 

voru; þumalputti, þyrla, þak, þvottavél, þríhyrningur, snuð, brauð, blað, borð og skeið, 

kerfisorðisorðið þrír og uppfyllorðin fimm; bók, stóll, buxur, kisa og peysa. 

Rannsakandi sat  við hliðina á börnunum, fletti möppu með myndunum og skrifaði 

niður hvernig framburður þeirra var. Viðtölin voru tekin upp á hljóðupptökutæki. 

Börnin voru beðin um að endurtaka kerfisorðin: þú, það, því og þið eftir rannsakanda en 

þar sagði rannsakandi stuttar setningar sem innihéldu orðin og barnið endurtók. Þeirri 

aðferð er oft beitt í máltökurannsóknum ef allt annað þrýtur. Það er talið leyfilegt þar 

sem börn virðast endurtaka samkvæmt reglum málkerfis síns en ekki eftir því sem þau 

heyra. Ef þau hafa ekki náð þeirri færni að mynda hljóðið mun það ekki breytast þó að 

þau heyri fullorðinn segja það (O´Grady, 2005:165). Yngstu börnin áttuðu sig ekki strax 

á sumum myndunum og endurtóku þá eftir rannsakanda. Hlustað var á allar upptökurnar 

og niðurstöður úr athuguninni voru unnar í töflureikni (Microsoft Excel). Röð 

myndanna kemur fram í viðauka 2. Sama röð var notuð á alla þátttakendur þar sem 

prófið var mjög stutt. 

 Orðin 20 sem voru í prófinu voru valin eftir Orðaskilum Elínar Þ. Þórðardóttur 

(1998), Málhljóðaprófi Þóru Másdóttur (2011), rannsókn Indriða Gíslasonar o.fl. 

(1986), doktorsritgerð Þóru Másdóttur (2008) og tvö þeirra fann rannsakandi sjálfur. 

Þessar rannsóknir benda til að þetta séu orð sem börn á þessum aldri þekkja. Einnig var 

haft í huga að inntaks- og kerfisorðin hefðu sömu framstöðuklasa þ.e. þvottavél–því, 

þríhyrningur–þrír, þumall–þú, þyrla–þið, þak–það. Uppfylliorðin valdi rannsakandi 

ásamt leiðbeinanda en það voru talin vera þau orð sem reynast börnum á þessum aldri 

auðveld. Tafla 4 sýnir orðin sem voru í prófinu. Þar er þeim skipt upp eftir því hvort þau 

höfðu /þ/ í framstöðu eða bakstöðu og hvort um inntaksorð eða kerfisorð var að ræða.  

Tafla 4. Orðin 20 sem voru í prófinu. 

Inntaksorð Inntaksorð Kerfisorð  Uppfylli- 

framstaða bakstaða framstaða orð 

Þvottavél Brauð Því Bók 

Þríhyrningur Borð Þrír Stóll 

Þumall Skeið Þú Buxur 

Þyrla Snuð Þið Kisa 

Þak Blað Það Peysa 

 

4.1.2 Framkvæmd athugunarinnar 

Haft var samband við tvo leikskóla í Borgarnesi, Ugluklett og Klettaborg, og beðið um 

leyfi fyrir rannsókninni. Leyfisbréf var sent til foreldra sem voru beðnir um að láta vita 

ef þeir vildu ekki að börn þeirra tækju þátt. Rannsakandi fór tvisvar í heimsókn í 

leikskólana til að kynnast börnunum aðeins og kanna aðstæður, einnig var rannsóknin 

kynnt leikskólastjórunum og börnunum áður en tilraunin hófst. Sérstakt skráningarblað 

til að skrá niðurstöður var búið til, sjá viðauka 1. Rannsakandi fékk Eygló 

Kristjánsdóttur til að teikna myndir af tíu inntaksorðum, einu kerfisorði og fimm 

uppfylliorðum. Þær myndir voru prentaðar á A4-blöð og settar í plastmöppu, myndirnar 

má sjá í viðauka 2. Áður en tilraun fór fram var gengið úr skugga um að barnið vildi 

taka þátt og því gert ljóst að það mætti hætta þátttöku hvenær sem væri. Rannsakandi 

sýndi barninu myndirnar og bað það um að segja sér hvað væri á þeim. Tilraunin fór 

fram í leikskólunum. 

 

4.2 Niðurstöður 

Þar sem þátttakendum rannsóknarinnar var skipt niður í þrjá aldurshópa var talið best að 

skipta niðurstöðunum í þrjá undirkafla eftir þeim. Með því fæst best yfirlit yfir hvern 

hóp fyrir sig og eftir það verða niðurstöður hópanna dregnar saman. Þar næst verða 

niðurstöður athugunar minnar bornar saman við fyrri rannsóknir sem fjallað var um í 

kafla 3. 

 

4.2.1 Niðurstöður yngsta hópsins, 2;0–3;0 ára barna 

Í töflu 5 má sjá skiptihljóð í framstöðu inntaksorða hjá yngsta hópnum. Eins og sjá má 

eru yngstu börnin sem [θ] kemur fram hjá í framstöðu inntaksorða 2;7 ára en hljóðið 

kemur fyrir hjá 2;9 ára og 2;11 ára barni. Algengasta skiptihljóðið fyrir /þ/ var [f] sem 

ætti ekki að koma á óvart þar sem [f] og [θ] eru bæði órödduð önghljóð, það fyrra er 

tannvaramælt en [θ] er tannmælt. 2;3 ára strákur og 2;9 ára stelpa mynda [f] í stað [θ] í 

80% inntaksorða. Skiptihljóðin [h] og [s] eru einnig órödduð önghljóð, [s] er 

tannbergsmælt en [h] raddbandaönghljóð. Eitt barnanna skiptir /þ/ út fyrir [h] í 100% 

tilvika, það er sennilega vegna svokallaðra h-hljóðunar sem verður betur komið að í 

kafla 4.2.4. Hvað skiptihljóðið [s] varðar myndar 2;6 ára strákur það í 80% tilvika. 

Lokhljóðin [t] og [p
h
] koma fyrir, í stað [θ], hjá tveimur börnum. Athyglisvert er að eitt 

barnanna, 2;6 ára strákur, myndar [t] í stað [θ] í 100% tilfella. Brottfall er 20% sem er 

ekki mjög hátt hlutfall. 

 

Tafla 5. Skiptihljóð í framstöðu inntaksorða hjá yngsta hópnum. 

Kyn Aldur [f] [h] [t] [s] [p
h
] [θ] Brottfall 

Stelpa  2;2 40% 

  

60% 

   Strákur 2;3 80% 

   

20% 

  Strákur 2;4 

 

100% 

     Strákur 2;6 

 

20% 

 

80% 

   Strákur 2;6 

  

100% 

    Strákur 2;7 20% 

  

20% 

 

40% 20% 

Stelpa  2;7 20% 20% 

   

60% 

 Stelpa  2;8 40% 

  

60% 

   Stelpa 2;9 80% 20% 

     Stelpa  2;9 20% 40% 

   

40% 

 Strákur 2;11 60% 

    

40% 

  

 Framstöðuklasarnir þr- og þv- í orðunum þvottavél og þríhyrningur reyndust 

börnunum erfiðir. Þar einfalda þau samhljóðaklasana. Ekkert barnanna í yngsta hópnum 

hefur náð myndun þessara klasa. Sum mynduðu þó stakt [θ] rétt í framstöðu orðanna. 

Tafla 6 sýnir að þau orð sem börnin ná flest að mynda [θ] í eru þvottavél og þak. 27% 

barnanna einfalda framstöðuklasann þv- í orðinu þvottavél og segja því þottavél 

[θɔhtavjɛːl] í staðinn. Aðeins 9% barnanna myndaði /þ/ í orðinu þyrla en 18% í þumall 

og þríhyrningur. Í orðinu þríhyrningur einfalda þau einnig samhljóðaklasann og úr 

verður þíhyrningur [θiːhɪrtninkʏr]. Það sem gerist er að samhljóðaklasarnir [θr-/θv-] => 

[θ], einföldun samhljóðaklasa á sér stað og seinna hljóðið fellur brott.  

 

Tafla 6. Dreifing hljóða í framstöðu inntaksorða hjá yngsta hópnum. 

Orð [f] [h] [t] [s] [p
h
] [θ] Brottfall 

Þvottavél 27% 9% 9% 18% 

 

þ-27% 9% 

Þríhyrningur fr-9%, fí-9%  hr-27%, hí-9% 9% sí-18% 

 

þí-18% 

 Þumall 36% 9% 9% 27% 

 

18% 

 Þyrla 36% 27% 9% 18% 

 

9% 

 Þak 36% 9% 

 

18% 9% 27% 

  Í töflu 6 sést greinilega að [f] er algengasta skiptihljóðið. Mjög hátt hlutfall [f]-skipta 

er í orðunum þumall, þyrla og þak, eða um 36%, og 27% í orðinu þvottavél. Einnig er 

nokkuð um h-hljóðun, þá helst í orðunum þríhyrningur og þyrla en þar skipta börnin [θ] 

út fyrir [h] í 27% tilvika. Skiptihljóðið [s] er þriðja algengast. Í orðinu þumall er hljóðið 

tekið fram yfir [θ] í 27% tilvika. Í orðunum þvottavél, þyrla og þak mynda börnin [s] í 

stað [θ] í 18% tilfella, einnig í orðinu þríhyrningur en þá verður einföldun 

samhljóðaklasa þar sem börnin segja síhyrningur [siːhɪrtninkʏr] í 18% tilvika.  

 Í töflu 7 sést að börnin ná fyrr tökum á /þ/ í bakstöðu en í framstöðu, eða við 2;3 ára 

aldur. Það sýnir að þau læra raddaða afbriðið [ð] fyrr en óraddaða afbrigðið [θ]. Eitt 

barnanna, 2;7 ára stelpa, hefur náð myndun [ð] í 80% tilfella og 2;11 ára strákur myndar 

hljóðið í 100% orðanna. Það er yngsta barnið sem myndar [ð] í 100% tilvika.  Í þessari 

stöðu er sveifluhljóðið /r/ algengasta skiptihljóðið. Töluvert er um brottfall í bakstöðu, 

en það var lítið um það í framstöðu inntaksorða, sjá töflu 4, þar kom það aðeins fyrir í 

20% tilfella hjá einu 2;7 ára barni. Önnur skiptihljóð voru órödduðuðu önghljóðin [f] og 

[s] og lokhljóðin [ɣ] og [t].  

 

Tafla 7. Skiptihljóð í bakstöðu inntaksorða hjá yngsta hópnum. 

Kyn Aldur [f] [t] [ɣ] [s] [r] [ð] Brottfall 

Stelpa  2;2 

    

20% 

 

80% 

Strákur 2;3 

    

40% 60% 

 Strákur 2;4 

  

20% 20% 

 

60% 

 Strákur 2;6 

   

20% 20% 20% 40% 

Strákur 2;6 

 

20% 

   

40% 40% 

Strákur 2;7 

    

20% 60% 20% 

Stelpa  2;7 20% 

    

80% 

 Stelpa  2;8 

   

20% 40% 20% 20% 

Stelpa 2;9 20% 

    

80% 

 Stelpa  2;9 

    

20% 80% 

 Strákur 2;11 

     

100% 

   

 Tafla 8 sýnir dreifingu hljóðanna í framburði yngstu barnanna í þessum orðum. Þar 

kemur fram að flest þeirra mynda [ð] í orðinu skeið eða um 82%. Þar á eftir koma orðin 

brauð og snuð en þar mynda 64% barnanna [ð]. Næst erfiðasta orðið var blað, 36% 

barna mynduðu hljóðið rétt þar. Aðeins 27% barnanna mynduðu [ð] rétt í orðinu borð 

en 45% þeirra samlöguðu samhljóðaklasann [-rð] => [rː] og sögðu borr [pɔrː], en það er 

svokölluð afturvirk samlögun. Skiptihljóðið [r] kom oftast fyrir í orðinu borð en þó 

einnig í orðunum snuð => nur [nʏːr] og blað => blar [plaːr], þar verður [ð] => [r], sem 

er einhvers konar einföldun samhljóða.  

Tafla 8. Dreifing hljóða í bakstöðu inntaksorða hjá yngsta hópnum. 

Orð [f] [t] [ɣ] [s] [r] [ð] Brottfall 

Brauð 

   

9% 

 

64% 27% 

Borð 

 

9% 9% 

 

45% 27% 9% 

Skeið 

     

82% 18% 

Snuð 

    

18% 64% 18% 

Blað 18% 

  

18% 9% 36% 18% 

 

Tíðni orða virðist skipta máli fyrir rétta myndun /þ/, því orðin sem eru oftast rétt borin 

fram: skeið, brauð og snuð, eru orð sem börnin nota sjálf oft á dag. Þó að þau þekki 

vissulega orðin borð og blað líka þá koma þau líklega sjaldnar fyrir í máli þeirra.  

 Tafla 9 sýnir að [ð] í framstöðu kerfisorða kom fyrst fram hjá 2;3 ára barni, sem er 

töluvert fyrr en í framstöðu inntaksorða. Annars voru skiptihljóðin órödduðu 

önghljóðin, [f], [h] og [s], ófráblásið tannbergsmælt lokhljóð, [t] og fráblásið varamælt 

lokhljóð, [p
h
]. Algengasta skiptihljóðið var [f], rétt eins og í framstöðu inntaksorða. Þrjú 

börn skera sig þarna úr og mynda [θ] í 80% tilfella, þau eru 2;7 ára og 2;9 ára. Athygli 

vekur að 2;11 ára barnið hefur [θ] í framstöðu inntaksorða í 40% tilfella en aðeins í 20% 

tilfella í framstöðu kerfisorðanna. Þar er barnið líklega fast á eldra stigi þar sem það 

skiptir [θ] út fyrir [f] í 80% kerfisorða. Í framstöðu kerfisorða myndar sama barnið, 2;6 

ára strákur, [t] í 100% tilfella, sjá töflu 9, eins og það gerði í framstöðu inntaksorða, sjá 

töflu 5, en hefur þó náð [ð] í bakstöðu 40% inntaksorða, sjá töflu 7. Lítið er um brottfall 

en það kom fyrir að börnin sögðu ekki einhver kerfisorðanna og fellur það undir 

flokkinn Svar vantar. 

 

Tafla 9. Skiptihljóð í framstöðu kerfisorða hjá yngsta hópnum. 

Kyn Aldur [f]  [h] [t] [s] [p
h
] [θ] Brottfall 

Svar 

vantar 

Stelpa  2;2 20% 20% 

 

60% 

    Strákur 2;3 40% 

    

40% 

 

20% 

Strákur 2;4 20% 20% 

    

20% 40% 

Strákur 2;6 

 

20% 

 

60% 

 

20% 

  Strákur 2;6 

  

100% 

     Strákur 2;7 20% 

      

80% 

Stelpa  2;7 20% 

    

80% 

  Stelpa  2;8 20% 

  

60% 

 

20% 

  Stelpa 2;9 

    

20% 80% 

  Stelpa  2;9 

   

20% 

 

80% 

  Strákur 2;11 80% 

    

20% 

 Í framstöðu kerfisorða eiga börnin einnig í erfiðleikum með þv- og þr-

framstöðuklasana í orðunum því og þrír. Það er sama niðurstaða og fékkst í framstöðu 

inntaksorða. Eins og sést í töflu 10 myndar aðeins eitt barn klasann þv- rétt í því en 

ekkert barn hefur náð valdi á þr-. 9% barna einfaldar samhljóðaklasana [þr-] og [þv-] í 

þí [θiː] og 18% í þír [θiːr]. Þá hafa flest eða 55% barna náð myndun [θ] í orðinu það. 

Næst kemur þú en 36% barnanna mynda [θ] þar og í orðinu þið eru það 27% þeirra. 

Eins og áður hefur komið fram voru þrjú börn sem ekki sögðu öll kerfisorðin. 

 

Tafla 10. Dreifing skiptihljóða í framstöðu kerfisorða hjá yngsta hópnum. 

        
Svar 

Orð [f] [h] [t] [s] [p
h
] [θ] Brottfall vantar 

Það 27% 

 

9% 

  

55% 

 

9% 

Því 18% 

 

9% 18% 

 

þí-8%, þv-9% 9% 18% 

Þú 

  

9% 36% 

 

36% 

 

18% 

Þið 18% 

 

9% 27% 

 

27% 

 

18% 

Þrír 36% hí-18% 9% sí-18% 9% þí-9% 

    

 Í þessum töflum má sjá að fjögur börn skera sig úr á mismunandi hátt. Tvær stelpur, 

2;7 ára og 2;9 ára, ná best að mynda /þ/ í framstöðu inntaksorða og kerfisorða og eru 

næst bestar í bakstöðu inntaksorða. 2;11 ára strákur er einnig með þeim bestu í að 

mynda /þ/ í framstöðu inntaksorða, hann er bestur í bakstöðu kerfisorða en á erfitt með 

/þ/ í framstöðu kerfisorða. Eins og áður segir er hann líklega fastur á eldra stigi og setur 

því óraddað afbrigði af /f/ í flestum tilvikum í stað /þ/ þar. Einnig er önnur 2;9 ára stelpa 

sem stendur sig mjög vel í myndun /þ/ bæði í bakstöðu inntaksorða og framstöðu 

kerfisorða en hún hefur ekki náð að mynda /þ/ í framstöðu inntaksorðanna og skiptir því 

í flestum tilvikum út fyrir [f]. 

 Af þessu að dæma ná flest börnin í yngsta hópnum að mynda /þ/ en það er aðeins í 

bakstöðu inntaksorða sem barn nær því í 100% tilvika og þrjú börn mynda /þ/ í 

framstöðu kerfisorða í 80% tilvika. Yngsta barnið í hópnum, 2;2 ára stelpa, myndar 

aldrei /þ/. Algengasta skiptihljóðið var óraddað [f] í framstöðu inntaks- og kerfisorða en 

[r] í bakstöðu inntaksorða, en eins og tafla 7 gefur til kynna var það aðallega í orðinu 

borð en kom einnig fyrir í orðunum snuð og blað. 

 

4.2.2 Niðurstöður miðju hópsins, 3;0–4;0 ára barna 

Í töflu 11 sést að greinilegur munur er á milli aldurshópa. Öll börnin í miðju hópnum 

nema eitt mynda [θ] í framstöðu inntaksorða og tvö elstu börnin nota [θ] alls staðar eða í 

100% tilvika. Í þessum hópi er óraddaða önghljóðinu [θ] skipt út fyrir önnur órödduð 

önghljóð auk þess sem einu sinni kom fyrir fráblásna tannbergsmælta lokhljóðið [tʰ]. [f] 

er enn algengasta skiptihljóðið og kemur það fyrir hjá öllum börnunum nema auðvitað 

þeim sem mynduðu [θ] í 100% tilfella. Ekkert er um brottfall sem er einnig framför 

milli hópa. 

 

Tafla 11. Skiptihljóð í framstöðu inntaksorða í miðju hópnum. 

Kyn Aldur [f] [h] [t] [s] [θ] Brottfall 

Stelpa 3;1 60% 20% 

  

20% 

 Strákur 3;1 40% 

   

60% 

 Stelpa 3;3 60% 20% 

 

20% 

  Stelpa 3;4 80% 

   

20% 

 Strákur 3;4 20% 

 

20% 

 

60% 

 Stelpa 3;5 20% 

   

80% 

 Strákur 3;6 40% 

   

60% 

 Strákur 3;10 60% 

   

40% 

 Stelpa 3;11 

    

100% 

 Strákur 3;11 

    

100% 

   

 Í bakstöðu inntaksorða má einnig sjá mikinn mun á milli aldurshópa, sbr. töflu 12. 

Þar kemur [ð] fram í 100% tilvika hjá átta börnum af tíu. Hin fella hljóðið brott og/eða 

mynda [f] í stað [ð]. Skiptihljóðum fyrir [ð] í bakstöðu inntaksorða hefur því fækkað til 

muna. 

 

Tafla 12. Skiptihljóð í bakstöðu inntaksorða í miðju hópnum. 

Kyn Aldur [f] [ð] Brottfall 

Stelpa 3;1 

 

100% 

 Strákur 3;1 

 

100% 

 Stelpa 3;3 20% 20% 60% 

Stelpa 3;4 

 

100% 

 Strákur 3;4 

 

80% 20% 

Stelpa 3;5 

 

100% 

 Strákur 3;6 

 

100% 

 Strákur 3;10 

 

100% 

 Stelpa 3;11 

 

100% 

 Strákur 3;11 

 

100% 

   

 Tafla 13 sýnir að skiptihljóðum í framstöðu kerfisorða hefur fækkað úr fimm í eitt 

milli hópa. Börnin eru greinilega farin að ná meira valdi á hljóðinu [ð] og ekki kemur á 

óvart að þetta eina skiptihljóð sé óraddaða tannvaramælta önghljóðið [f]. Yngsta barnið 



25 

 

sem myndar [ð] í 100% tilfella er 3;1 árs strákur. Aðeins er um brottfall að ræða hjá 

einu barni.  

 

Tafla 13. Skiptihljóð í framstöðu kerfisorða í miðju hópnum. 

Kyn Aldur [f] [ð] Brottfall 

Stelpa 3;1 20% 80% 

 Strákur 3;1 

 

100% 

 Stelpa 3;3 40% 20% 40% 

Stelpa 3;4 20% 80% 

 Strákur 3;4 

 

100% 

 Stelpa 3;5 

 

100% 

 Strákur 3;6 40% 60% 

 Strákur 3;10 

 

100% 

 Stelpa 3;11 

 

100% 

 Strákur 3;11 

 

100% 

   

 Sama er uppi á teningnum í þessum hópi og þeim fyrri að börnin ná fyrr að mynda 

hljóðið [ð] í bakstöðu inntaksorða í 100% orða en í framstöðu inntaksorða. Töflur 11, 

12 og 13 sýna einnig að yngsta barnið sem nær myndun [θ] í framstöðu kerfisorða í 

100% tilfella er 3;1 árs en yngsta barnið sem nær þessu í framstöðu inntaksorða er 3;11 

ára. Í yngri hópnum hafði ekkert barn yfir þeirri hæfni að ráða.  

 Athyglisvert er að 3;3 ára stelpa myndar ekki /þ/ í framstöðu inntaksorða og aðeins í 

20% tilfella í bakstöðu inntaksorða og framstöðu kerfisorða, sem er mjög lágt hlutfall 

miðað við hin börnin. Ekkert er um brottfall hjá henni í framstöðu inntaksorða en hins 

vegar er 60% brottfall í bakstöðu inntaksorða og 40% í framstöðu kerfisorða, sem er 

frekar hátt hlutfall. Hún virðist föst á eldra stigi þar sem brottfall og skiptihljóðið [f] er 

ríkjandi hjá henni. 

 Munurinn á framstöðu inntaks- og kerfisorða er töluverður af töflum 11 og 13 að 

dæma. Aðeins tvö barnanna hafa náð myndun [θ] í 100% tilvika í framstöðu inntaksorða 

en sex þeirra í framstöðu kerfisorða. Einnig hefur skiptihljóðum fækkað úr fjórum í eitt, 

[f], í kerfisorðunum. Þessi munur stafar hugsanlega af tíðni kerfisorða í málinu, þar sem 

þau eru mjög algeng, og jafnvel að þau telja færri atkvæði en inntaksorðin. 

 

4.2.3 Niðurstöður elsta hópsins, 4;0–5;0 ára barna 

Sjö börn af tíu í elsta hópnum mynda [θ] í 100% tilvika í framstöðu inntaksorða, eins og 

sjá má á töflu 14. Eitt barn virðist fast á eldra stigi en það skiptir [θ] út fyrir [f] í öllum 

orðunum. [h] kom aðeins fyrir hjá tveimur börnum. Hér hefur skiptihljóðum fækkað til 

muna og börnin skipta [θ] aðeins út fyrir önnur órödduð önghljóð. Ekkert var um 

brottfall hér. 

 

Tafla 14. Skiptihljóð í framstöðu inntaksorða í elsta hópnum. 

Kyn Aldur [f] [h] [θ] Brottfall 

Stelpa 4;5 

  

100% 

 Stelpa 4;6 

  

100% 

 Strákur 4;7 

  

100% 

 Stelpa 4;7 100% 

   Stelpa 4;9 

  

100% 

 Strákur 4;10 

  

100% 

 Stelpa 4;11 

 

20% 80% 

 Strákur 4;11 

  

100% 

 Strákur 4;11 20% 

 

80% 

 Strákur 4;11 

  

100% 

  

 Tafla 15 sýnir niðurstöður fyrir bakstöðu inntaksorða hjá elsta hópnum en ekki þarf 

að fara mörgum orðum um það að í bakstöðu inntaksorða mynda öll börnin í elsta 

hópnum [ð] í 100% tilfella. Ekkert er um brottfall. 

 

Tafla 15. Skiptihljóð í bakstöðu inntaksorða hjá elsta hópnum. 

Kyn Aldur [ð] Brottfall 

Stelpa 4;5 100% 

 Stelpa 4;6 100% 

 Strákur 4;7 100% 

 Stelpa 4;7 100% 

 Stelpa 4;9 100% 

 Strákur 4;10 100% 

 Stelpa 4;11 100% 

 Strákur 4;11 100% 

 Strákur 4;11 100% 

 Strákur 4;11 100% 

  

 Tafla 16 sýnir að öll börnin í elsta hópnum nema eitt mynda [ð] í 100% tilfella í 

framstöðu kerfisorðanna. Það barn virðist fast á eldra stigi og myndar því [f] í 40% 

orðanna. Ekkert er um brottfall. 

 

Tafla 16. Skiptihljóð í framstöðu kerfisorða hjá elsta hópnum. 

Kyn Aldur [f] [ð] Brottfall 

Stelpa 4;5 

 

100% 

 Stelpa 4;6 

 

100% 

 Strákur 4;7 

 

100% 

 Stelpa 4;7 

 

100% 

 



27 

 

Stelpa 4;9 

 

100% 

 Strákur 4;10 

 

100% 

 Stelpa 4;11 40% 60% 

 Strákur 4;11 

 
100% 

 Strákur 4;11 

 
100% 

 Strákur 4;11 

 
100% 

  

4.2.4 Niðurstöður hópanna þriggja dregnar saman 

Í köflum 4.2.1–4.2.3 kom skýrt fram að það fer eftir aldri barna hvenær þau ná að 

mynda /þ/ í fram- og bakstöðu inntaksorða og í framstöðu kerfisorða. Helstu niðurstöður 

eru að börnin ná fyrst að mynda raddaða hljóðbrigðið [ð] í bakstöðu inntaksorða, 

yngstur var 2;11 ára strákur sem myndaði það í 100% tilvika. Því næst kemur framstaða 

kerfisorða en þar er yngsta barnið sem nær myndun óraddaða hljóðbrigðisins [θ] í 100% 

tilfella 3;1 árs strákur. Þau ná myndun /þ/ einna síðast í framstöðu inntaksorða, en þar 

voru það 3;11 ára stelpa og strákur sem mynduðu [θ] rétt í 100% orða. Þetta rímar við 

tilgátur rannsakanda sem og niðurstöður fyrri rannsókna. Þar af leiðandi virðast íslensk 

börn á aldrinum 2;0–5;0 ára fyrst læra að mynda /þ/ rétt í bakstöðu inntaksorða, því 

næst í framstöðu kerfisorða og síðast í framstöðu inntaksorða. Þau ná því fyrr valdi á 

myndun raddaða hljóðbrigðisins [ð] sem stendur í bakstöðu orða en á óraddaða 

hljóðbrigðinu [θ] sem birtist í framstöðu. 

 Algengustu frávikin voru skipti, brottfall, samlögun, einföldun samhljóðaklasa og h-

hljóðun. Algengasta skiptihljóðið í rannsókninni, í framstöðu kerfis- og inntaksorða hjá 

öllum aldurshópum, var [f]. Í bakstöðu inntaksorða var það hins vegar [r] en lítið var um 

skiptihljóð hjá miðju hópnum og ekkert hjá elsta hópnum í þessari stöðu. Af því má 

draga þá ályktun að [f] sé næsta skref við rétta myndun [θ]. [h] kom fyrir hjá sex 

börnum af ellefu í yngsta hópnum, aðallega í orðunum þríhyrningur, þrír og þyrla. 

Einnig hjá tveimur í miðju hópnum í orðunum  þríhyrningur og þumall en aðeins hjá 

einu barni í elsta hópnum, í orðinu þríhyrningur. Það er sennilega vegna svokallaðrar h-

hljóðunar, þ.e. þegar samhljóði í framstöðu er skipt út fyrir /h/. Þetta er eitt af 

frávikunum sem koma fram á máltökuskeiði barna og gerist þá helst í orðum sem eru 

erfið í framburði t.d. þríhyrningur. H-hljóðun kom einnig fyrir í rannsókn Þóru 

Másdóttur í 50% tilfella hjá 2;4 ára börnum en aðeins 10% tilfella hjá 3;4 ára börnum 

(Þóra Másdóttir, 2008:92–94). Þetta hefur verið kannað í fleiri rannsóknum, m.a. hjá 

Sigurði Konráðssyni (1983) en þar hafði ekkert eldri barnanna tilhneigingu til h-

hljóðunar. Í minni athugun skipti eitt barn [ð] út fyrir [ɣ], í bakstöðu inntaksorða, þessi 

hljóð eru bæði rödduð önghljóð. Fráblásnu lokhljóðin [p
h
] og[t

h
] komu aðeins fyrir hjá 

fjórum börnum af 31, það virðist því frekar undantekning en regla. Eitt barnið myndaði 

[t] í stað [θ] í 100% tilfella bæði í framstöðu inntaks- og kerfisorða, það er áhugavert og 

gæti verið rannsóknarefni út af fyrir sig. Það barn skipti yfirleitt samhljóði í framstöðu 

út fyrir [t]. Skiptihljóðum fækkaði til muna eftir því sem börnin urðu eldri og mun 

minna var um brottfall, það kom t.d. ekkert fyrir hjá elsta hópnum og aðeins hjá tveimur 

börnum í miðju hópnum. Samlögun átti sér stað í bakstöðuklasanum [-rð] => [rː]  og 

einföldun framstöðuklasa var  í samhljóðaklösunum [θr-] og [θv-] sem urðu að [θ].  

 Tafla 17 sýnir meðaltal rétts framburðar. Þar sést greinilega að munur er eftir aldri 

barna hver hæfni þeirra er við myndun /þ/. Staða hljóða í orði skiptir miklu máli auk 

þess sem það hefur töluvert að segja hvort orðin séu inntaksorð eða kerfisorð. Í viðauka 

3 má sjá heildartöflu yfir þessar niðurstöður. Þar er dregið saman meðaltal rétts 

framburðar í framstöðu og bakstöðu inntaksorða, framstöðu kerfisorða og einnig er allt 

tekið saman í eina stóra töflu. Það er gert fyrir hvert og eitt barn fyrir sig. Algengasta 

skiptihljóðið, [f], er  haft með. 

 

Tafla 17. Meðaltal rétts framburðar. 

 

Framstaða Bakstaða Framstaða Allt tekið 

 

inntaksorða inntaksorða kerfisorða saman 

2;6 ára 16% 55% 33% 34% 

3;6 ára 54% 90% 84% 76% 

4;9 ára 86% 100% 96% 95% 

 
 Eins og áður hefur komið fram er munurinn milli framstöðu inntaks- og kerfisorða 

töluverður og ekki hefur verið sett fram einhlítt svar við því hvers vegna. Ég tel það 

vera vegna tíðni orðanna í málinu. Kerfisorðin sem unnið var með, s.s. það, þú og þið, 

koma mun oftar fyrir í máli barna en t.d. inntaksorðin þvottavél, þríhyrningur og þyrla.  

Einnig eru inntaksorðin fleirkvæðari en kerfisorðin sem telja aðeins eitt atkvæði, 

hugsanlega hefur það áhrif og gerir orðin auðveldari í framburði.  

 

4.3 Samanburður við fyrri rannsóknir 

Indriði Gíslasonar og félagar (1986) könnuðu /þ/ ekki sem stakt málhljóð í framstöðu, 

það var þó prófað sem stakt málhljóð í bakstöðu og einnig voru samhljóðaklasarnir þv-, 

þr- og -rð kannaðir. Erfitt er að bera niðurstöður mínar í heild saman við þeirra nema þá 

í bakstöðu og samhljóðaklasana. Rannsókn þeirra gefur ákveðnar vísbendingar um 

framburð íslenskra barna á þessum aldri. Börnin hjá þeim náðu fyrr valdi á stökum 

samhljóðum en samhljóðaklösum, það sama kom fram hjá mér, sbr. þv-, þr-, -rð 

klasana. Börnin gátu frekar myndað hljóðið stakt en í klösum.  

 Ef niðurstöður Indriða Gíslasonar og félaga (1986) eru bornar saman við mínar 

niðurstöður kemur í ljós að þær gefa svipaða mynd. Í rannsókn Indriða o.fl. var 

eðlilegur framburður [ð] í orðunum skeið, brauð og snuð hjá fjögurra ára börnum 87% 

og 99% hjá sex ára börnum. 6% fjögurra ára barna fella hljóðið brott og einnig er 

nokkuð um skipti en enga heildartilhneiginu er að finna (Indriði Gíslason o.fl., 1986:58–

60). 2;6 ára börnin í minni athugun hafa eðlilegan framburð í þessum orðum í 55% 

tilfella, 3;6 ára í 90% tilfella og 4;9 ára í 100% tilvika. Tafla 18 gefur mynd af 

samanburði rannsóknanna á þessum orðum. 

 

Tafla 18. Meðaltal rétts framburðar [ð] í orðunum skeið, brauð og snuð í minni 

athugun og rannsókn Indriða Gíslasonar og félaga (1986). 

Aldur Skeið/Brauð/Snuð 

2;6 ára 55% 

3;6 ára 90% 

4. ára hjá IG 87% 

4;9 ára 100% 

6. ára hjá IG 99% 

 

 Tafla 19 sýnir samanburð minnar rannsóknar og rannsóknar Indriða og félaga á 

samhljóðaklösunum þr-, þv- og -rð.  

 

Tafla 19. Meðaltal rétts framburðar í samhljóðaklösunum þr-, þv- og -rð. 

  

Þvottavél/ 

   Aldur Þrír þvottapoki Þvo Því Borð 

2;6 ára 0% 0% 

 

9% 18% 

3;6 ára 40% 0% 

 

20% 30% 

4. ára hjá IG 48% 38% 25% 

 

71% 

4;9 ára 90% 40% 

 

50% 100% 

6. ára hjá IG 88% 57% 44% 

 

97% 

 

Framstöðuklasinn þr- reyndist börnum við fjögurra ára aldur nokkuð erfiður en um 48% 

þeirra höfðu þar eðlilegan framburð. Við sex ára aldur var sú tala komin í 88% (Indriði 

Gíslason o.fl., 1986:74). Í athugun minni hafði 0% eðlilegan framburð við 2;6 ára, 40% 

við 3;6 ára og 90% við 4;9 ára. 

 Í orðinu borð hafði hljóðið [r] tilhneigingu til að samlagast [ð] í rannsókn Indriða og 

félaga og börnin sögðu því boðð [pɔðː] en sjaldgæfara var að samlögunin væri afturvirk 

og borð yrði að borr [pɔrː]. Eðlilegur framburður fjögurra ára barna var 71% og sex ára 

97%. Algengasta frávikið í báðum hópum var samlögun (Indriði Gíslason o.fl., 

1986:98–99). Í minni athugun var afturvirk samlögun algengust í orðinu borð, í miðju 

hópnum kom orðmyndin boðð [pɔðː] þó fyrir í 30% tilfella en aðeins í 9% tilvika hjá 

yngstu börnunum og ekkert hjá þeim elstu. Eðlilegur framburður -rð klasans var 18% 

við 2;6 ára aldur, 30% um 3;6 ára og 100% hjá þeim sem voru elst, 4;9 ára.  

 Brottfall var algengasta frávikið í orðunum þvo og þvottapoki og ekki sést mikill 

munur milli aldurshópa í rannsókn Indriða og félaga. Um helmingur barna felldi [v] 

brott á eftir [θ]. Bent er á að þess konar brottfall sé líklega algengt og það passar við 

mínar niðurstöður, sbr. þvottavél og því. Algengasta skiptihljóðið var [f] en það var 

algengara í orðinu þvo en þvottapoki. Eðlilegur framburður orðsins þvo var 25% við 

fjögra ára aldur og 44% við sex ára aldur. Hvað orðið þvottapoki varðar, var meðaltal 

rétts framburðar 38% hjá yngri börnunum og 57% hjá þeim sem eldri voru (Indriði 

Gíslason, 1986:80). Í minni athugun var eðlilegur framburður orðsins þvottavél 0% 

bæði hjá 2;6 ára og 3;6 ára börnum en 40% hjá elsta hópnum. Orðið því virtist ögn 

auðveldara, hugsanlega af því að það er kerfisorð og einkvætt. Þar voru 9% yngstu 

barnanna með það rétt myndað, 20% við 3;6 ára og 50% um 4;9 ára aldur. Niðurstöðum 

rannsóknanna ber saman í aðalatriðum hvað réttan framburð þessara samhljóðaklasa 

varðar eins og sést í töflu 19. 

 Skiptihljóð, brottföll og samlaganir voru algengustu frávikin, þar ber rannsóknunum 

saman. Meðaltal rétts framburðar í rannsókn Indriða Gíslasonar og fl. var 83% við 

fjögurra ára aldur og 96% við sex ára aldur. Í minni athugun var það 34% við 2;6 ára 

aldur, 76% við 3;6 ára og 95% við 4;9 ára. Þetta sést betur í töflu 20. 

 

Tafla 20. Meðaltal rétts framburðar í minni athugun og rannsókn Indriða Gíslasonar og 

félaga (1986).  

Aldur 

Réttur 

framburður 

2;6 ára 34% 

3;6 ára 76% 

4. ára hjá IG 83% 

4;9 ára 95% 

6. ára hjá IG 96% 

 

 Í mínum niðurstöðum og niðurstöðum Þóru Másdóttur er öðruvísi farið með nokkur 

atriði en önnur eru svipuð. Hjá henni skipti ekkert barnananna 28 [θ] út fyrir [f] í 

framstöðu kerfisorða en hjá mér var [f] algengasta skiptihljóðið í framstöðu þeirra orða 

hjá yngstu börnunum og eina skiptihljóðið hjá báðum eldri hópunum, alls skiptu 12 

börn [θ] út fyrir [f] þar. Í minni athugun eru dæmi um [f] í stað [θ] í inntaksorðum hjá 

18 börnum en 19 hjá Þóru, það eru því svipaðar niðurstöður. Í eldri hóp Þóru, 3;4 ára 

börn, voru fleiri börn komin með rétta og stöðuga /þ/ myndun, það sama á við í minni 

athugun. Í báðum rannsóknunum kom fram að /þ/ í bakstöðu inntaksorða lærist fyrr en í 

framstöðu þeirra. Raddaða afbrigði fónemsins lærist því fyrr en það óraddaða. 

Algengasta skiptihljóðið í yngstu hópunum í þessum tveimur rannsóknum var þó ekki 

það sama. Í rannsókn Þóru var [h] algengasta skiptihljóðið við 2;4 ára aldur en í yngsta 

hópnum í minni rannsókn, með meðalaldurinn 2;6 ára, var það [f] en [h] næst algengast. 

Við 3;4 ára aldur í rannsókn Þóru var [f] algengasta skiptihljóðið (Þóra Másdóttir, 2008) 

og sama má segja um miðju hópinn í minni athugun, sem hafði meðalaldurinn 3;6 ára. 

 Þóra Másdóttir (2008) notaði viðmiðin fulllært (e. mastered), ,,tillært“ (e. acquired), 

hálflært (e. emerging) og ólært (e. absent). /þ/ er fulllært ef þau mynda hljóðið rétt í 

90% tilvika og yfir, tillært ef það er rétt myndað í 75%–89% tilvika, hálflært ef hljóðið 

er rétt myndað í 50–74% tilvika og ólært ef það er myndað rétt í undir 49% tilfella (Þóra 

Másdóttir, 2008:74). Tafla 21 sýnir niðurstöður minnar athugunar settar upp í þetta 

form. 

 

Tafla 21. Niðurstöður minnar athugunar flokkaðar eins og Þóra Másdóttir (2008) 

flokkar sínar niðurstöður. 

 

Framstaða inntaksorða Bakstaða inntaksorða Framstaða kerfisorða 

 

2;6 3;6 4;9 2;6 3;6 4;9 2;6 3;6 4;9 

Fullært 0% 20% 70% 9% 80% 100% 0% 60% 90% 

Tillært 0% 10% 20% 27% 10% 0% 27% 20% 0% 

Hálflært 36% 40% 0% 36% 0% 0% 9% 10% 10% 

Ólært 64% 30% 10% 27% 10% 0% 64% 10% 0% 

     

 Í töflu 21 má sjá mikla framför milli aldurshópa. Eins og áður hefur komið fram ná  

börnin fyrst myndun /þ/ í bakstöðu inntaksorða, því næst í framstöðu kerfisorða og 

síðast í framstöðu inntaksorða. Það sést best í því að 0% barnanna hafa ,,fullærða“ 

myndun /þ/ í framstöðu inntaks- og kerfisorða við 2;6 ára aldur en 9% í bakstöðu 

inntaksorða. 2;6 ára börnin hafa náð meiri færni í myndun /þ/ í framstöðu kerfisorða en 

inntaksorða, þar sem 27% þeirra falla undir flokkinn tillært en 0% þeirra í framstöðu 

inntaksorða. Við 3;6 ára aldur hafa 80% barnanna náð fullum tökum á myndun /þ/ í 

bakstöðu inntaksorða, 60% í framstöðu kerfisorða en aðeins 20% þegar kemur að 



32 

 

framstöðu inntaksorða. Við 4;9 ára aldur er þetta orðið jafnara en bakstaða inntaksorða 

hefur þó vinninginn, ef svo má að orði komast. Þar hafa öll börnin náð valdi á myndun 

hljóðsins. Í framstöðu kerfisorða hafa 90% þeirra náð hljóðinu en 70% í framstöðu 

inntaksorða. 

 Þóra setur upp sams konar töflu með öllum hljóðunum sem hún kannaði og þar falla 

[θ] og [ð] undir flokkinn fullært hjá báðum aldurshópum í hljóðfræðitöflunni, þ.e. þegar 

ekki er tekið tillit til stöðu þess í orði. Þegar litið er á hljóðkerfisfræðitöfluna fellur 

myndun hljóðanna undir hálflært hjá báðum aldurshópum. 3;4 ára börnin höfðu að 

meðaltali náð réttri myndun [θ] í 62% tilfella. Þóra telur ástæðuna fyrir þessu vera að 

þau öðlist hæfni til að mynda þessi tvö hljóð hljóðfræðilega þegar þau eru um 2;4 ára 

þrátt fyrir að þau noti hljóðin ekki í hljóðkerfislegu samhengi fyrr en eftir 3;4 ára aldur 

(Þóra Másdóttir, 2008:74–75). Þetta undirstrikar enn og aftur að staða hljóða í orðum 

hefur töluvert að segja þegar kemur að myndun þeirra, sbr. muninn á myndun /þ/ í 

framstöðu og bakstöðu inntaksorða. 

 Meðaltal rétts framburðar /þ/ þegar það stóð stakt í fram-, inn- og bakstöðu var 65% 

hjá 2;4 ára börnum og 84% hjá 3;4 ára börnum í rannsókn Þóru. Meðaltal rétts 

framburðar /þ/ í framstöðu var 47% hjá yngri hópnum en 62% hjá þeim eldri. Að lokum 

var meðaltal rétts framburðar  hljóðsins  í  bakstöðu 39% hjá 2;4 ára börnum og 62% hjá 

þeim eldri. Athygli vekur að lítill munur er á meðaltali rétts framburðar /þ/ í framstöðu 

og bakstöðu. Þóra bendir á að erfitt sé að átta sig á því hvort börn eigi í vandræðum með 

samhljóða í bakstöðu orða eða hvort hægt sé að kenna óþroskuðu beygingar- og 

orðmyndunarkerfi (e. morphemic system) um þegar kemur að brottfalli hljóða í 

bakstöðu. Erfitt var að ná hljóðunum í bakstöðu fram í tali barna í báðum aldurshópum 

vegna þess að hljóð sem standa aftast í orði eiga það til að falla brott eða samlagast 

fyrsta hljóðinu í næsta orði á eftir í samfelldu máli (Þóra Másdóttir, 2008:62–69). 

5. Lokaorð 

Í þessari ritgerð hefur verið fjallað um þversniðsathugun sem gerð var á myndun 

önghljóðanna [θ] og [ð] sem eru hljóðbrigði eins og sama fónemsins, /þ/, í máli 31 

íslensks barns á aldrinum 2;0–5;0 ára. Algengustu skiptihljóðin fyrir /þ/ voru önghljóðin 

[f], [h] og [s] og sveifluhljóðið [r] en í fáeinum tilvikum komu lokhljóðin [t], [t
h
], [p

h
] 

og önghljóðið [ɣ] fyrir. Einnig var nokkuð um samlaganir, einföldun samhljóðaklasa, h-

hljóðun og brottfall. Þessi frávik eru algeng í máltöku heilbrigðra barna. Litið var á 

samhljóðaklasana þv-, þr-  og -rð í þeim orðum sem prófuð voru. Börnin áttu erfitt með 

að mynda þá. Í framstöðuklösunum, þv- og þr- felldu þau seinna hljóðið gjarnan brott 

og einfölduðu þar með klasann, þannig að [θr-/θv-] => [θ]. Í bakstöðuklasanum -rð átti 

sér hins vegar stað afturvirk samlögun þannig að [-rð] => [rː]. Börnin voru yngst þegar 

þau mynduðu hljóðið /þ/ í bakstöðu inntaksorða í 100% tilfella, næst yngst þegar þau 

mynduðu það í framstöðu kerfisorða en elst þegar þau náðu að mynda /þ/ í framstöðu 

inntaksorða. Hugsanleg ástæða fyrir þessu er tíðni orðanna í málinu, atkvæðafjöldi og 

það virðist einnig vera auðveldara fyrir þau að mynda hljóðið í bakstöðu orðs en 

framstöðu, þá er hljóðið raddað. Þessi rannsókn gefur ákveðna mynd af þróun /þ/ hjá 

íslenskum börnum á máltökuskeiði en er alls ekki tæmandi lýsing þar sem takmarkaður 

fjöldi barna tók þátt í athuguninni og framburðarprófið var ekki mjög umfangsmikið. 

Það er von mín að þetta efni verði rannsakað enn frekar þegar fram líða stundir og það 

skýrist hver ástæðan er fyrir því að börn ná fyrr að mynda /þ/ í framstöðu kerfisorða en 

framstöðu inntaksorða eins og  rannsóknir hafa sýnt. Þetta er athyglisverð niðurstaða þar 

sem í framstöðu bæði kerfis- og inntaksorða kemur fram óraddaða afbrigðið af 

fóneminu /þ/, þ.e. [θ]. Það sem virðist skipta máli í þessu sambandi er hvort um sé að 

ræða kerfisorð eða inntaksorð. En þetta er efni í aðra ritgerð sem vonandi mun líta 

dagsins ljós einn daginn.     

Viðauki 1 

 

/þ/ í framstöðu og bakstöðu 15 orða í máli nokkurra íslenskra barna 
      

 Barn Aldur Dags   

         

      

Orð 

Framburður 

barns Framstaða Bakstaða Kerfisorð Inntaksorð 

Brauð    X  X 

Þvottavél   X   X 

Borð    X  X 

Þríhyrningur   X   X 

Skeið    X  X 

Þumall   X   X 

Þrír   X  X  

Snuð     X  X 

Þyrla   X   X 

Blað    X  X 

Þak    X   X 

Það   X X X  

Því   X  X  

Þú    X  X  

Þið    X X X  

Viðauki 2 

Viðauki 3 

 

Framstaða og bakstaða                Framstaða kerfisorða                    Allt tekið saman 

Inntaksorða 

Kyn Aldur /þ/ /f/ 

 

Kyn Aldur /þ/ /f/ 

 
Kyn Aldur /þ/ /f/ 

Stelpa  2;2 

 

20% 

 

Stelpa  2;2 

 

20% 

 

Stelpa  2;2 

 

20% 

Strákur 2;3 30% 40% 

 

Strákur 2;3 40% 40% 

 

Strákur 2;3 33% 40% 

Strákur 2;4 

   

Strákur 2;4 

 

20% 

 

Strákur 2;4 

 

7% 

Strákur 2;6 10% 

  

Strákur 2;6 20% 

  

Strákur 2;6 13% 

 Strákur 2;6 20% 

  

Strákur 2;6 

   

Strákur 2;6 20% 

 Strákur 2;7 40% 20% 

 

Strákur 2;7 

 

20% 

 

Strákur 2;7 40% 20% 

Stelpa 2;7 70% 20% 

 

Stelpa 2;7 80% 20% 

 

Stelpa 2;7 73% 20% 

Stelpa 2;8 10% 20% 

 

Stelpa 2;8 20% 20% 

 

Stelpa 2;8 13% 20% 

Stelpa 2;9 40% 50% 

 

Stelpa 2;9 100% 

  

Stelpa 2;9 60% 33% 

Stelpa 2;9 60% 10% 

 

Stelpa 2;9 80% 

  

Stelpa 2;9 67% 7% 

Strákur 2;11 70% 30% 

 

Strákur 2;11 20% 80% 

 

Strákur 2;11 53% 47% 

Stelpa 3;1 60% 30% 

 

Stelpa 3;1 80% 20% 

 

Stelpa 3;1 67% 27% 

Strákur 3;1 80% 20% 

 

Strákur 3;1 100% 

  

Strákur 3;1 87% 13% 

Stelpa 3;3 10% 40% 

 

Stelpa 3;3 20% 40% 

 

Stelpa 3;3 13% 40% 

Stelpa 3;4 60% 40% 

 

Stelpa 3;4 80% 20% 

 

Stelpa 3;4 67% 33% 

Strákur 3;4 70% 10% 

 

Strákur 3;4 100% 

  

Strákur 3;4 80% 7% 

Stelpa 3;5 90% 10% 

 

Stelpa 3;5 100% 

  

Stelpa 3;5 93% 7% 

Strákur 3;6 80% 20% 

 

Strákur 3;6 60% 40% 

 

Strákur 3;6 73% 27% 

Strákur 3;10 70% 30% 

 

Strákur 3;10 100% 

  

Strákur 3;10 80% 20% 

Stelpa 3;11 100% 

  

Stelpa 3;11 100% 

  

Stelpa 3;11 100% 

 Strákur 3;11 100% 

  

Strákur 3;11 100% 

  

Strákur 3;11 100% 

 Stelpa 4;5 100% 

  

Stelpa 4;5 100% 

  

Stelpa 4;5 100% 

 Stelpa 4;6 100% 

  

Stelpa 4;6 100% 

  

Stelpa 4;6 100% 

 Strákur 4;7 100% 

  

Strákur 4;7 100% 

  

Strákur 4;7 100% 

 Stelpa 4;7 50% 50% 

 

Stelpa 4;7 100% 

  

Stelpa 4;7 67% 67% 

Stelpa 4;9 100% 

  

Stelpa 4;9 100% 

  

Stelpa 4;9 100% 

 Strákur 4;10 100% 

  

Strákur 4;10 100% 

  

Strákur 4;10 100% 

 Stelpa 4;11 90% 

  

Stelpa 4;11 60% 40% 

 

Stelpa 4;11 80% 13% 

Strákur 4;11 100% 

  

Strákur 4;11 100% 

  

Strákur 4;11 100% 

 Strákur 4;11 90% 10% 

 

Strákur 4;11 100% 

  

Strákur 4;11 100% 7% 

Strákur 4;11 100% 

  

Strákur 4;11 100% 

  

Strákur 4;11 100% 

  


